
Albistea iruditan

Laburrean

Eguberriak iruditan
Igaro berri ditugun asteotan ekitaldi mor-
doa antolatu da herrian. Hitzorduotako 
zenbait pasarte iruditan bildu ditugu. 
Helbide honetan ikus ditzakezue: noaua.
eus/argazkitegia atarian. NOAUA!ren San 
Tomas Azokako fotokoleko irudiak ere 
bide beretik bistaratu ditzakezue.

Asteroko martxan
Eguberrietako etenaldiaren ondoren, au-
rrerantzean astero jasoko duzue aldizkari 
hau. Urtarrilaren 19an argitaratuko dugun 
NOAUA!rako zorion-agur edo oharrik bal-
din baduzue hilaren 15a baino lehen hela-
razi emailez erredakzioa@noaua.eus edo 
telefonoz deitu 943 360 321.

Aurrekontuak, onartuta
Usurbilgo Udaleko udalbatzak hasieraz 
onartu zituen 2018rako udal aurrekon-
tuak abenduaren 19rako deitu zuten 
ezohiko osoko bilkuran. Kontra bozkatu 
zuten EAJ eta PSE-eko zinegotziek. Ur-
tarrilaren 4az geroztik, erreklamazioak 
aurkezteko 15 laneguneko epea dago.

Gerturatzen ari da Ugartondoko 
egungo eraikinak eraisteko egu-
na. Jaureguizar S.L. enpresak 

jada lanok bideratzeko baimena eska-
tu duela berri eman du Uraren Euskal 
Agentziak. Gogoan izan, bertan hainbat 
etxebizitza eraikiko direla. Tartean, Uda-
lak urtarrilaren 25ean (18:00etan Oiardo 
Kiroldegian) zozketatuko dituen babes 
ofizialeko 46 etxebizitza eta 46 etxebizi–
tza tasatu.

Uraren Euskal Agentziak abenduaren 
28ko Gipuzkoako Aldizkari Ofizialean 
argitaraturiko iragarkian berri eman zue-
nez, “Jaureguizar S.L.-k baimena eskatu 
du hau egiteko: Usurbilgo Udalerrian, 
Puntapax errekastoaren ezker ertzeko 
uren polizi gunean, Ugartondo poligo-
noko eraikin industrialak eraisteko la-
nak. Lanak, Usurbilgo udalerriko Ugarte 
auzoan gero hiritartzea garatzeko, Pun-
tapax errekastoaren ezker ertzeko uren 

Urtarrilaren 25ean zozketatuko dira babes ofizialeko 46 etxebizitza eta 46 etxebizitza tasatu.

Ugartondoko egungo eraikinak botatzeko baimen eskaera

polizi gunean kokatutako eraikin indus-
trialak eta ertz bereko uren zortasun gu-
nea inbadituz aurkitzen den eraikin bat 
eraistean datza”. Abenduaren 29az ge-
roztik, “obra horiek kalteak eragiten diz–

kietela irizten dutenek” erreklamazioak 
aurkezteko 23 eguneko epea dute eta gai 
honi lotutako ere informazioa eskuragarri 
dago Uraren Euskal Agentziaren egoitzan 
(Intxaurrondo, 70-1., 20015 Donostia).

Imanol Ubeda

Beste hizpiderik ez 
da egunotan. Den-
boralearen ondorioz, 

jende asko harrapatuta ge-
ratu zen asteburuan. Elurra 
goian behean, ez aurrera ez 
atzera, errepidean atrapatu-
rik. Egur dezente banatzen 
ari dira egunotan: aurrei-
kuspen falta, bitartekoen 
eskasia, informazio eza...  
Administrazioak, nagusiak 
zein txikiak, begipuntuan 
daude.  

15 orduz errepidean geldi 
egon behar izatea ez da gau-
za samurra izango. Gauez, 
negu betean, elurrak ingu-
raturik. 

Irratietan lekukotza ugari 
batu zituzten astelehenean. 
Bere kasua azaldu zuen ba-

tek zera zioen: AP6 autopistan 
sartu zirenean, inon ez zutela 
okerreko seinalerik ikusi. Sare 
sozialetan begira aritu zirela 
eta ez zutela arrisku zantzu-
rik sumatu. Autopista izanda, 
errepidea garbi egongo zela 
pentsatu zuten eta  bidean 
aurrera egitea erabaki zu-
ten.  Elurra etengabe ari zuela 
onartu zuen. 

Hobeto komunikatu, seina-
le handiagoak ipini, aplikazio 
hobeak garatu... Asko dira 
hortik zehar zabaldu diren ba-
lizko konponbideak. 

Denboralearen ondorioz, 
gailu berriak sortzeko inber–
tsioak egingo dira, eskuko 
telefonoetarako aplikazio be-
rriak garatuko dira. Hala ere, 
bada teknologiak ordezkatu 

ezingo duen gauza bat: bo-
lantean jartzen garenon giza 
portaera. 

Informazioa ondo eta taxuz 
zabaltzea ezinbestekoa da. Tek–
nologiari itsatsita bizi garen 
garai hauetan, gailu hobeak 
garatzea  beti izango da ona. 
Baina hortxe jarraituko du 
giza-faktoreak: kasketaldia, 
zuhurtzigabekeria, arinke-
ria... Balizko adibide batzuk 
hemen:

- “Ez gaude etxetik hain 
urruti. Goazen”. Autoa ondo 
egokituta al dugu? Eta guk, 
ba al dugu elurretan gidatzeko 
nahikoa trebeziarik? 

- “Egunero bada alertaren 
bat. Ez da hainbesterako izan-
go”. Ezinbestekoa al zen egun 
horretan, egoera horretan au-

toa hartzea? Kasu guztietan?
“Goazen autopistatik. Hori 

seguru egongo dela zabalik”. 
Eta autopistatik atera eta 
etxerako bidea garbi egongo 
al da? 

Ez dut Administrazioaren 
lana zuritu nahi. Ez dira fin 
ibili eta badute hobetzeko-
rik. Baina gidariok ere badu-
gu ardurarik. 

Azken orduko informa-
zioa muturraren aurrean 
ipiniko digute, app onena 
garatuko dute gure telefo-
no zein tablet-etan insta-
latu ditzagun... Baina auto 
bakoitzeko elurra kentzeko 
makina bat ipinita ere, ez da 
gidari batzuon zuhurtzia eza 
zuzenduko duen gailu tek-
nologikorik egongo.  

Luis Aranalde | Garazi Lizaso Manterola | Imanol Ubeda | Aritz Gorriti | Maialen Unanue | Idoia Torregarai | Luken Arkarazo

Zuhurtzia eza

2018rako Ordenantza Fiskalak, behin betiko onartuak

Urte hasieratik indarrean 
dira jada, 2018rako 
zerga, tasa, prezio pu-

bliko, kontribuzio berezi eta 
zerga kudeaketaren ordenan–
tza fiskalak. Epearen baitan, 
inork erreklamaziorik aurkeztu 
ez zuenez, behin betiko onartu 
zituen Usurbilgo Udalak urte 
amaieran. 

Akats zuzenketak
Urriaren 31n hasieraz onartu 
zituen udalbatzak 2018rako 
zerga ordenantzok. Alegazio 
epea ireki zuten gero. Orde-
nantzak akats txiki batzuk zi-
tuela ohartu eta horiek zuzen–

tzea onartu zuen udalbatzak 
gehiengo osoz (EHBildu eta 
PSE alde, EAJ abstentzioa) 
abenduaren 19an egin zuten 
osoko bilkuran. 

Egutegi fiskala
Ordenantza fiskalekin bate-
ra, 2018ko egutegi fiskala ere 
onartua du Usurbilgo Udalak. 
Hemen, noiz zer ordaindu be-
harko den abiatu berri dugun 
urte berrian:
n Urtarrilak 2-31: asteroko 
merkatuaren erabilpen-tasa 
(2017ko 4. hiruhilekoa).
n Otsailak 1-martxoak 15: 
ura, estolderia eta hondakinak 

(2017ko 4. hiruhilekoa).
n Martxoak 1-apirilak 16: 
trakzio mekanikozko ibilgai-
luen zerga.
n Apirilak 3-30: asteroko 
merkatuaren erabilpen tasa 
(2018ko 1. hiruhilekoa).
n Maiatzak 2-ekainak 15: ura, 
estolderia eta hondakinak 
(2018ko 1. hiruhilekoa).
n Maiatzak 15-uztailak 2: on-
dasun higiezinen gaineko zer-
ga.
n Uztailak 2-abuztuak 1: aste-
roko merkatuaren erabilpen-ta-
sa (2018ko 2. hiruhilekoa).
n Abuztuak 1-irailak 17: ura, 
estolderia eta hondakinak 

(2018ko 2. hiruhilekoa).
n Irailak 3-urriak 1: espaloian 
zehar ibilgailuak sartzea (ba-
doa).
n Urriak 1-azaroak 12: ekono-
mi jarduera gaineko zerga.
n Urriak 1-31: asteroko merka-
tuaren erabilpen-tasa (2018ko 
3. hiruhilekoa).
n Azaroak 2-abenduak 17: 
ura, estolderia eta hondakinak 
(2018ko 3. hiruhilekoa).
n Azaroak 2-30: bide publi-
koaren erabilera pribatibo edo 
aprobetxamendu bereziagatik 
tasa.
n Azaroak 2-30: emakida ad-
ministratiboak.

Komikia

TOKIKOMeko hainbat hedabidek sustaturiko tira komikoa. 

Ostiral honetan, Hitzartu 
prozesuaren aurkezpena Sutegin

Gipuzkoa mailan hon-
dakinen kudeaketa-
rekin dugun gatazka-

ren konponbide adosturantz 
eramango gaituen bide-orria 
diseinatzeko Hitzartu par-
te hartze prozesua eratu eta 
abiatzea erabaki zuten joan 
den abenduaren 16an, Gura-
SOSek deituta Donostiako Eu-
reka zientzia museoan ospatu 
zen ekitaldian. Gizarte zibila-
ren ekimenez jaio den egitas-
moaren finantza proiektua eta 
prozesuaren jarraipena egingo 
duen Berme Batzordeari eraba-
teko babesa eman zioten berta-
raturikoek. 

Herritarrak, eragileak eta 
erakundeak erdigunean jarri 
eta guztion elkarlanez garatuko 
den aurrekaririk gabeko, eta ere-
du gisa nahiz moduetan berri–
tzailea izango den parte hartze 
prozesua abiatzera doaz honen-
bestez, urte berri honetan.

Prozesuaren gaineko xeheta-
sunen berri emateko, udalerri 
mailako aurkezpen ekitaldia an-
tolatu dute ostiral honetarako, 
urtarrilaren 12an, 19:00etan Su-
tegin. “Herritar norbanako eta 
eragile guztiak bertara gonbi-
datu nahi ditugu!”, luzatu dute 
gonbita.

Herri mailako aurkezpen ekitaldia arratsaldeko 19:00etan hasiko da.

“Hitzartukide” izateko 
deia
“Hitzartu” prozesuaren baitan 
aurreikusiak dauden ekintza 
guztiak garatzeak gutxi gora-
behera, gehienez jota 80.000 
euroko gastua eragingo due-
la aurreikusten dute proiektu 

honen sustatzaileek. Jasotako 
laguntzaren araberako parte 
hartze prozesua bideratuko da 
hurrengo hilabeteotan. “Gure 
nahia, prozesua ahalik eta ka-
litate onenaz garatzea litzate-
ke”, desio dute. 

Gastuoi aurre egiteko “crowd–
funding” diru bilketa kanpaina 
abiatu dute itsulapikoa.eus ata-
rian.  Norbanako, eragile eta 
nahiz erakundeek lagundu de-
zakete, diru ekarpenak eginez 
nahiz parte hartze prozesura 
Hitzartukide berriak erakarriz. 

Informazio gehiago:
hitzartu.eus
hitzartu@hitzartu.eus
Twitter: @Hitzartukide
Facebook: Hitzartukide

DIRU BILKETA KANPAINA
Gastuoi aurre egiteko 
‘crowdfunding’ diru 

bilketa kanpaina abiatu 
dute itsulapikoa.eus 
atarian.  Norbanako, 

eragile nahiz 
erakundeek lagundu 

dezakete, diru 
ekarpenak eginez 

Urteberriko 
Tripontzia, dirutza 
banatzear 
Dirutza banatzear dira; 
60.000 euroko sari nagusia 
eta 6.000 euroko beste zazpi 
sari. Gure Esku Dago mugi-
menduak euskararen gizarte 
erakundeen Kontseiluarekin 
elkarlanean antolatu duen Tri-
pontzia Urteberriko Sariaren 
Euskal Herri mailako zozke-
tak milaka euro banatuko 
ditu, datorren astelehenean, 
urtarrilaren 15ean. Azken as-
teotan Usurbilgo Gure Esku 
Dago taldekoak zozketarako 
txartelak saltzen aritu dira. 
Txartelik baldin baduzu, adi 
beraz. Milaka euro irabaz-
teko aukera izatearekin ba-
tera, “Jostunak; herritarren 
borondateak jositako istorio 
bat” dokumentala deskar-
gatzeko aukera duzue.

Ekimen honetatik bildu-
tako laguntza, egitasmoa 
sustatu duten bi eragileen 
jarduna finantzatzera bidera-
tuko da. Informazio gehiago: 
tripontzia.eus

Urtarrilaren 15ean egingo da 
zozketa.

NOAUA! Udazken partean ira-
garri zenuten 2018ko udal au-
rrekontu proposamena. Auzoz 
auzo, bilera erronda bat egin 
zenuten. Zer nolakoa izan zen 
herritarren erantzuna? Aurre-
kontu hauetan (edo hurren-
goetan) txertatzeko moduko 
iradokizunik jaso al duzue? 
EH Bildu. Sei bilera egin di-

tugu herritarrekin, eta udal 
langileekin ere bi bilera egin 
ditugu; guretzat, ezinbestekoa 
baita, besteen artean, udal 
langileen ekarpenak biltzea 
eta proposatutako egitasmo 
edo lan ildoak beraienak egi-
tea. Pozik gaude bilerek utzi 
duten emaitzarekin, izan ere, 
gertuko harremana lantzea 

ahalbidetzen dute, herritarren 
kezkak eta beharrak bertatik 
bertara entzutea... Guk zinez 
eskertzen dugu bilera haueta-
ra etorri eta ekarpenak egitea, 
ez baitugu dudarik denon ar-
tean landutako herrigintzak 
balio handiagoa duela, gutxi 
batzuen artean egindakoak 
baino. Ahal izan ditugun pro-

posamenak aurrekontuetan 
txertatu ditugu. Eta bestelako 
proposamen batzuei ere bide 
eman diegu. Esaterako, Agi-
nagan, herriaren antolamendu 
urbanistikoaz hausnartzeko 
eta proposamen bat egiteko 
lantalde bat sortzeko beharra 
jarri zen mahai gainean, eta 
jada horretan ari gara lanean. 

EH Bildu: “Usurbildarren eskubideak, ongizatea 
eta bizi-kalitatea bermatu nahi ditugu”

Hasieraz onartu da 
2018ko udal aurre-
kontua. Aurreko al-

dizkarian, EAJ eta PSEren 
balorazioak jaso genituen. 
Honakoan, udal gobernuan 
den koalizioaren iritzia batu 
dugu.

 
NOAUA! Zeintzuk dira 2018ko 
udal aurrekontu proposamena-
ren ildo nagusiak?
EH Bildu. 2018ko aurrekontua 
11.312.981 eurokoa izango da. 
Lau zutaberen gainean eraiki 
dugu datorren urterako aurre-
kontua. Hona hemen zutabeak 
eta zenbakiak:
1) Herri nortasuna indar-
tu: 1, 2 milioi euro. Udala-
ren ustez, euskara,  kultura, 
aniztasuna, parekidetasuna, 
hezkuntza eta bizikidetza dira 
Usurbilgo nortasun-ikur nagu-
siak, eta aurrekontuon bidez 
balore horiek indartu nahi di-
tugu. Hala, ez da txikia asmo 
horretara bideratuko den di-
rutza, ia 1.200.000 euro, au-
rrekontu osoaren %10,33 hain 
zuzen ere.
2) Herri jasangarria eraiki: 2,6 
milioi euro. Nortasun ikur ho-
rietan oinarrituz, aurrekontuen 
zerumugan herri jasangarria 
lortzea dago. Gure herria, es-
pazio publikoa, irizpide jasan-
garriak aintzat hartuz antolatu 
nahi dugu. Izan ere, udal go-

“Aurrekontua auzolana eta elkarlanari ematen diogun garrantziaren isla da”.

bernu honentzat jasangarria 
ez da modako etiketa bat, udal 
jarduna zizelkatzen duen balo-
rea baizik, ardatz nagusia. Lan 
lerro horretarako 2.600.000 
euro bideratuko dira, eta au-
rrekontu osoaren %23,28  har-
tuko du. Diru-partida horren 
barruan daude, hirigintza, in-
gurumena, eta zerbitzuak eta 
obrak.
3) Ongizartea: 2,4 milioi euro.  
Usurbildar guztiei, izan gaz-

te izan heldu, bizi kalitate 
hobea eskaintzeko helburuz, 
2.470.000 euro bideratuko dira 
datorren urtean, aurrekontu 
osoaren %21,85, zehatz esanda.
4) Udala herriaren zerbitzura: 
Ia 5 milioi euro. Egitasmo ho-
riek guztiak aurrera eramateko, 
udal gobernuak argi du udal 
baliabideak herriaren zerbitzu-
ra jarri behar direla. Eta asmo 
horren isla da atal horrek duen 
aurrekontua: 4.900.000 euro, 
hau da, aurrekontu osoaren 
%43,33. Hiru eurotik bat per–
tsonalgo gastuek eragiten dute, 
arlo publikoari ematen zaion 
garrantziaren adierazgarri, eta 
kalitatezko zerbitzu publikoak 
usurbildarrei eskaintzeko hel-
buruz. 
5) Naziogintza eta elkartasuna: 
136.000 euro. Usurbil Euskal 
Herriari eta munduari begira 

EH BILDU

“Sarrerak zuhurtziaz 
kalkulatu ditugu, 

eta gastu arruntak ahal 
den neurrian mugatu 

ditugu, inbertsioetarako 
diru gehiago bideratu 

ahal izateko”

ere badago, eta datorren ur-
tean ere diruz lagunduko dira 
Euskal Herriaren nazio erai-
kuntza sustatzen duten proiek–
tuak, Udalbiltza eta UEMA 
kasu, eta, Euskal Fondoaren 
bidez, garapen bidean dauden 
herrialdeak.

Aurrekontu horien bidez, 
beraz, usurbildarren eskubi-
deak, bizi-kalitatea eta ongi-
zatea bermatu nahi ditugu. 
Horren lekuko da, esaterako, 
gizarte-politiketan murrizketa-
rik ez egitea eta behar larriak 
dituzten herritarrei laguntzak 
bermatzea. Pertsonak eta he-
rritarrak erdigunean jartzen di-
tuzten aurrekontuak dira. 

Aipagarria da, halaber, dato-
rren urtean inbertsioetara 3,3 
milioi euro bideratzea (Zumarte-
ko 2 milloi euro aparteko finan–
tziazioarekin), eta diru-laguntza 
gisa banatuko den dirua, hau da, 
800.000 euro. Herrigintza/udal-
gintza egiteko modua erakusten 
du datu horrek. Auzolana eta 
elkarlanari ematen diogun ga-
rrantziaren isla da.

Horretarako, ezinbestekoa 
izan da sarrerak eta gastuak 
orekatzea. Ahalegin berezia 
egin dugu horretan. Sarrerak 
zuhurtziaz kalkulatu ditugu, 
eta gastu arruntak ahal den 
neurrian mugatu ditugu, in-
bertsioetarako diru gehiago bi-
deratu ahal izateko. 

“Sei bilera egin ditugu herritarrekin”



  PIL-PILEAN724. zenbakia 7ELKARRIZKETA

NOAUA! 2018ko udal aurre-
kontuak ez zuen oposizioaren 
babesa izan. PSE-EEk eskola 
publikoari muzin egitea egotzi 
dizue. EAJ-PNVk aldiz, gerora 
begiratzen ez duten aurrekon-
tuak direla dio. Udal gober-
nutik, nola interpretatu duzue 
oposizioan diren alderdien po-
sizioa?
EH Bildu. Ez dugu ulertzen 
oposizioaren jarrera, eta trista-
tu ere egiten gaitu. Elkarlanari 

ate guztiak ixten dizkiote. Guk 
eurekin negoziatzeko jarrera 
irekia izan dugu hasieratik. 
Egutegi bat ere adostu genuen 
batzordean. Baina, gure harri-
durarako, ez dute ekarpen bat 
bera ere egin. Ondorioz, ez 
dugu ezer izan negoziatzeko. 
Aurka bozkatzeko eman di-
tuzten arrazoiak aurrekontue-
kin zerikusirik ez dute. Aurka 
bozkatu nahi zuten, eta kitto. 

EAJren esanetan, 2018ko 

“Oposizioaren jarrerak tristatu egiten gaitu”
aurrekontuetan ez omen da ja-
sotzen Zumarte musika-eskola 
berritzeko gasturik. Gure tal-
deak zein Karmele Lizaso kon-
tu-hartzaileak eman izan diz-
kiogu behin baino gehiagotan 
horren inguruko azalpenak. 
Kontu tekniko bat baino ez da. 
Gure konpromisoa erabatekoa 
da Zumarterekiko: lanak aur-
ten bertan hasiko dira.

PSE-k, bere aldetik, eskola 
publikoaren gaiarekiko izan 

omen dugun interes faltaga-
tik bozkatu zuen aurka. Eus-
ko Jaurlaritzako Hezkuntza 
Sailarekin oraindik bildu ez 
izana txarretsi zuen. Oker da-
bil, ordea. Gure konpromisoa 
erabatekoa da gai honetan ere. 
Izan ere, bi alditan egin dugu 
Hezkuntza Sailarekin biltzeko 
eskaera, idatziz. Gaiaren gai-
nean gaude, baina oraindik 
Cristina Uriarte sailburuak ez 
digu erantzun ere egin. 

EH BILDU
“Buruan daukaguna da 
parke bat egitea, lasai 

egoteko aukera eskainiko 
duena, ikastolarekin 

loturak hobetuko dituena”

“Hilerri zaharrean parke bat egiteko asmoa dugu”
NOAUA! Inbertsioetaz hitz egi-
terakoan, badira kontsentsua 
eragin duten hainbat neurri. 
Zumarte Musika Eskolaren bir-
gaitzea, Oiardo Kiroldegiaren 
berregokitzea eta Artzabalgo 
plazaren berritzea. Beste in-
bertsiorik egingo al da? Zein–
tzuk nabarmenduko zenituzke-
te? 
EH Bildu. Hiru horiek dira nagu-
siak. Aspaldiko beharrak dira, 
eta datorren urtean heltzeko 
moduan izango gara. 2018an 
3.325.326 euro bideratuko di-
tugu inbertsioetara. Dirutza 
horretatik 2 milioi euro Zumar-
te musika-eskola berritu eta 
handitzeko izango dira. Lan 
horiek eragingo duten gastuei 
aurre egiteko, udalak aparteko 
finantziazioa lortu du: bi milioi 
euroko kreditua lortu du, eta 
hamar urtean ordainduko da. 

Beste inbertsio garrantzi–
tsuetako bat kiroldegian egin-
go da, herritarren aukera-ber-
dintasuna eta inklusibitatea 

“Hilerri zaharra berregokitzeko 63.000 euro bideratuko dira”.

bermatzeko: zehazki, igerileku 
txikia irisgarri egin eta handitu 

egingo da, azpiko instalazio, 
hodi, galdara eta abarrak be-
rritzearekin batera. Lan horiek 
egiteko, udalak 581.000 euro 
bideratuko ditu. Lanak aurten 
hasi eta bukatuko dira.

Artzabalgo plaza berritzeko, 
beste 150.000 euro bideratuko 
dira.

Eta horiez gain, bada beste 

inbertsio garrantzitsu bat ere: 
hilerri zaharra. 63.000 euro bi-
deratu dira. Hilerri zaharra era-
bat hustu eta herriak berresku-
ratuko duen espazio publikoa 
izango da. Oraingoz, buruan 
daukaguna da, parke bat egi-
tea, egoteko eta paseatzeko 
toki bat izatea, lasai egoteko 
aukera eskainiko duena, ikas-
tolarekin loturak hobetuko di-
tuena. Izan denaren esentzia, 
modu batez edo bestez, man-
tenduko dugu. 

Bestelako inbertsio txikia-
goak baina ez horregatik ga-
rrantzia gutxiagokoak ere 
aipatu genitzake, efizientzia 
energetikoa hobetzeko 30.000 
euro, hondakinen preben–
tzioan aurrera pausuak egiteko 
20.000 euro, Oria Ibaiaren PEP 
(paisaia ekintza plana) eta mu-
gikortasunari lotutako inber–
tsioak 50.000 euro. 

Eta Zubietako Herri Batza-
rrak kudeatzen dituen 70.000 
euro.

2018ko lan egutegian, hauek izango 
dira usurbildarren ospakizun egunak

Eusko Jaurlaritzak 
2018rako jai egutegia 
onartu zuen joan den 

urrian. Espainiako jai egute-
giarekin bat eginez, guztira 12 
festa egun finkatu dituzte urte 
berrirako Araban, Bizkaian eta 
Gipuzkoan. 2018an ere Espai-
niako eta erlijio ospakizunek 
baldintzaturiko jai egunak izan-
go ditugu; martxoaren 29a, 30a, 
apirilaren 2an, maiatzaren 1a, 
abuztuaren 15a, urriaren 12a, 
azaroaren 1a, abenduaren 6a, 
8a eta 25a.

Santixabel Eguna, jai berriz ere
Jai egun hauei, udalerri mai-
lakoa batu behar zaie. Hori 
herri bakoitzak hautatzen 
du. Iazko maiatza amaierako 
osoko bilkuran erabaki zuen 
uztailaren 2a izango dela 
berriz Usurbilgo jai eguna 
2018an. Astelehenez egokituko 
da aurtengo Santixabel Eguna. 
Iaz igandez egokitu zen. Ho-

Astelehenez egokituko da uztailaren 2a eta jai eguna izango da. Iaz, jai eguna 
ekainaren 30era aurreratu zen.

rregatik, salbuespen moduan, 
usurbildarren jai eguna ekaina-
ren 30era aurreratzea erabaki 
zuen Udalak.

2018ko ospakizunak
Segidan bildu ditugu, egutegi 
kontuengatik, urtez urte data 
aldakorra izaten duten ospaki-
zun nagusien egunak:
n Otsailak 9, 10: Inauteriak. 
n Apirilak 21: 
VI. Dantza Eguna.
n Maiatzak 20, igandea: 
37. Sagardo Eguna.
n Azaroak 25: Erle Eguna.
n Abenduak 16, igandea: 
San Tomas Azoka.

JAIEN EGUTEGIA

2018an ere Espainiako 
eta erlijio ospakizunek 

baldintzaturiko jai 
egunak izango ditugu

Gipuzkoa mailako deial-
dia egin du Errauste-
giaren Aurkako Mugi-

menduak urtarrilaren 27rako. 
Erraustegiaren goi-tentsioko 
linearen aurkako mendi mar-
txa antolatu dute hilabete 
honetako azken larunbate-
rako. Egitasmo honi buruzko 
zehaztasunak ezagutzeko 
aukera egongo da, hain zuzen 
goi-tentsioko lineak zeharka-
tuko dituen parajeetan.

Gogoan izan, 2016ko udazke-
nean ohartarazi zuen Lasar-
te-Oriako Aire Garbia herri 
plataformak goi-tentsioko linea 
eraiki nahi zuela Gipuzkoako 
Hondakinen Kontsortzioak 

Urtarrilaren 27an, erraustegiaren goi-tentsioko 
linearen aurkako mendi martxa

Urbil hizpide izango 
duen herri batzarra
Urbil merkatalguneak Usurbil-
go Udalari egin dion eskaera-
ren berri eman, Udalak duen 
ikuspuntua herritarrekin par-
tekatu eta “denon artean iritzi 
bat osatzeko” herri batzarra 
deitu du Usurbilgo EHBilduk 
datorren asterako. Zehazkia-
go esanda, urtarrilaren 18rako 
arratsaldeko 19:00etan Po-
txoenean. Herritarrei bertara–
tzea deitzen diete.

Kantu zaleek, 
ikasturte berria 
martxan 
Azken asteotako etenaldiaren 
ostean, abestera itzuli dira 
Kantu Taldekoak. Urtarrilaren 
8an abiatu zuten ikastaro be-
rria. Gogoan izan, astelehen–
ero biltzen dira 18:00-19:00 
artean Udarregi Ikastolaren 
Agerialde eraikineko musika 
gelan. 

Kantu-jira, hilaren 27an
2018ko lehen kantu-jira 
eguerdiz ospatuko da, 12:00-
14:00 artean Kaxkoan. Mikel 
Laboa plazatik abiatuko da 
kantu-jira.

Etumeta AEK 
euskaltegian 
matrikulatzeko 
aukerak zabalik 
jarraitzen du
Urrian hasi zuten 2017-18 
ikasturtea, baina zabalik se-
gitzen du matrikulazio epeak 
Etumeta AEK euskaltegian. 
Euskara ikasteko maila guz-
tiak, Mintzalagun, autoikas-
kuntza… eskaintzen dute. 
Aukera zabala beraz. 

Informazio gehiago:
Nagusia, 43
607 609 379
usurbil@aek.eus
aek.eus
muntteri.blogspot.com.es

(GHK), erraustegia sare elektri-
kora lotzeko. “Linea berria, 132 
kV-koa, erraustegian bertan hasi 
eta sare nagusiarekin Urnietan 
lotuko litzateke, Elutsetako Ar-
kaitzen inguruan. Guztira 5 ki-
lometro, Zubieta, Lasarte-Oria, 
Andoain eta Urnietan barrena”, 
aditzera eman zuten. 

Lana udazkenean lizitatu zuten
Udazken honetan urrats berri 
bat eman zuen GHK-k. Goi 
tentsioko linearen lizitazioa 
abiatu zuen. Lizitaziorako es-
kaintzak aurkezteko hilabe-
teko tartea egon zen urria eta 
azaroa artean. Behin kontratua 
formalizatu ostean, urtebeteko 
epea izango luke esleipenaren 

onuradunak, goi-tentsioko li-
nea eraikitzeko. 

Urtarrilak 27, larunbata,
Irteerak Azkortera
n 10:00 Lasarte-Oriako Okendo 
plazatik eta Andoaingo Goiko 
Plazatik.
n 10:30 Urnietako Zaldunde-
gitik eta Hernaniko Gudarien 
Plazatik.
n 11:30 Proiektuari buruzko 
informazioa eskainiko da 
Azkorteko ermitan. Ondoren, 
Lasarte-Oriara ibilbidea.
n 13:00 Azken ekitaldia Lasar-
te-Oriako Okendo plazan.
n Deitzailea: Erraustegiaren 
Aurkako Mugimendua.

Berrikuntza lanak Oiardo 
Kiroldegian

30 urte betetzear ditu 
Oiardo Kiroldegia albiste 
izango da urte berri ho-

netan. Instalakuntzak zahar-
kitu direla eta espazio falta ere 
badela ikusirik, irisgarritasuna 
bermatu, eta Kiroldegi inklusi-
bo bat izateko bidean, inber–
tsio garrantzitsua egingo du 
Udalak 2018an bertan. 

Udazkenean berri eman ge-
nizuen moduan, igerileku txi-
kia irisgarri bihurtu eta handi-
tu egingo du Udalak, egungo 
Kiroldegi sarrera alderantz. 
Bide batez, igerileku azpiko 
instalakuntza ere berrituko da. 
580.000 euro bideratuko dira 
lanotara. Egitasmoa diruz la-
gunduko du Gipuzkoako Foru 
Aldundiak. 

Konpentsazioa, 
obren eraginagatik
Obra guztiek bezala, eraberritze 
eta handitze lanok ere igerile-
kuaren erabilera baldintzatuko 
dute. Udaletik erabiltzaileei gu-
tun bidez ohartarazi zaienez, 
“igerilekuko eremu osoa itxi egin 
beharko da uztailetik abendura 
bitarte (biak barne). Alabaina, 
aurten abonatuekin hartu ditu-
gun konpromisoak betetzeko 
moduan izango gara, eta lanek 
ez dute eraginik izango aurtengo 
ikastaroetan (2017-18)”.

Bai ordea hurrengo udazken 
parteko ikastaroetan. Horre-
gatik, “lanek Kiroldegiaren 
erabilera mugatuko dutenez, 
uztaila eta abendua bitarte-
ko hilabeteak barne dituzten 
abonu motei, %20ko konpen–
tsazioa aplikatzea erabaki du 
Udalak. Bestalde, gogorarazi 
nahi dizugu urtarriletik ekai-
nera arteko abonua ere egin 
dezakezula”, ohartarazten 
zaie erabiltzaileei. Lanek iraun 
artean, Oiardo Kiroldegiko 
txartelarekin Andoain, Lasar-
te-Oria eta Urnietako kirol ins-

Igerileku txikia irisgarri bihurtu eta handitu egingo da. Igerileku azpiko ins-
talakuntza ere berrituko da. Egitasmoa diruz lagunduko du Foru Aldundiak. 

talakuntzak balia daitezke. Gai 
honi buruzko xehetasun ge-
hiago, aurrerago jakinaraziko 
dituela iragarri dute Udaletik.

Itxierak
Egunotan itxiko da:
n Arratsaldez: martxoaren 
29an eta 30ean, apirilaren 2an, 
maiatzaren 1ean, uztailaren 
25ean eta 31n, urriaren 12an 
eta azaroaren 1ean.
n Egun osoz: uztailaren 2an, 
abuztuaren 1etik 15era, aben-
duaren 3an, 24ean, 25ean eta 
31n. (Abuztuan bigarren hama-
bostaldi osoan irekita egongo da).

Ordutegiak
Bi ordutegi ezberdin izaten ditu 
indarrean Oiardo Kiroldegiak 
urtean zehar. Bat uda partean, 
bestea gainerako hilabeteetan:
n Urtarrila-ekaina/iraila-aben-
dua: 
Lan egunetan: 7:00-12:30/14:30-

22:00 (igerilekuaren itxiera: 
12:15/21:00).
Larunbatetan: 9:00-21:30 (ige-
rilekuaren itxiera: 21:00).
Igande eta jai egunetan: 9:00-
13:30 (igerilekuaren itxiera: 
13:00).

n Uztaila eta abuztua:
Lan egunetan: 7:00-
13:00/17:00-20:15 (igerilekua-
ren itxiera: 12:45/20:00).
Larunbatetan: 9:00-13:00 (ige-
rilekuaren itxiera: 12:45).
Igande eta jai egunetan: 9:00-
13:00 (igerilekuaren itxiera: 
12:45).

Urteko bazkidetzak
Kiroldegiko erabiltzaileek 
prezio ezberdinak ordaindu 
behar izaten dituzte, abonu 
motaren eta iraupenaren ara-
bera. Abonu familiarra dago, 
18 urtetik beherakoentzat eta 
gorakoentzat beste abonu 
mota bana. Abonuok norbera-
ren udalerrian tramitatu behar 
dira. 

Sarrerak
Kiroldegia baliatzeko sarrerak 
eskuragarri, prezio hauetan:
n 18 urtez gorakoak: 6,10 euro.
n 18 urtez beherakoak: 3,80 euro.

Informazio gehiago: 
943 372 498
kirola@usurbil.eus
kirolak.buruntzaldea.eus

%20KO KONPENTSAZIOA

Lanek Kiroldegiaren 
erabilera mugatuko 
dutenez, uztaila eta 
abendua bitarteko 
hilabeteak barne 

dituzten abonu motei, 
%20ko konpentsazioa 
aplikatzea erabaki du 

Udalak

Droga trafikoagatik 
atxilotua 
Ertzaintzak 49 urteko gizo-
nezko bat atxilotu zuen urta-
rrilaren 5ean Usurbilen. Bere 
ardurapean duen tabernan 
drogarekin trafikatzea egoz-
ten zaio. Ertzaintzak ohar 
bidez jakitera eman duenez, 
duela hainbat aste “herri-
tarren laguntzari esker” ja-
kin zuen Ertzaintzak aipatu 
taberna honetan drogarekin 
trafikatzen ari zirela eta joan 
den ostiralean miatu zuten 
edaritegia. 8 pertsona iden-
tifikatu zituen, tartean ardu-
raduna. Miaketetan hainbat 
plastikozko poltsa aurkitu 
zituen Ertzaintzak. “Poltse-
tan ia 150 gramo speed, 10 
gramo kokaina, 170 gramo 
haxix, sei LSD dosi, bi alan-
bre-biribilki, lau doitasun 
balantza, 435 euro, segur 
aski droga salmentakoak, eta 
dosiak prestatzeko hainbat 
poltsatxo zeuden”, Ertzain–
tzak zehaztu duenez. Argaz-
kia: ertzaintza.eus

Bilera Zubietako 
makrokartzelaz
Zubietako makrokartze-
laz hitz egiteko urtarrilaren 
10ean biltzekoak ziren Do-
nostiako Udala eta Espetxe 
Zuzendaritza. Martuteneko 
espetxearen leku aldaketa 
gauzatzeko konpromisoa 
datekin zehaztu asmo zuen 
hiriburuko udalak hitzordu 
honetan. Leku aldaketa hau 
egitea ezinbestekoa zaio Do-
nostiako Udalari, Martutene-
ko espetxearen kokagunean 
aurreikusiak dituzten etxebi-
zitzak eraiki ahal izateko.

PIL-PILEAN

Enpresa berak segiko du kudeatzen 
Usurbilgo Eguneko Zentroa

Ireki zutenetik egin duten 
moduan, beste hiru urtez (5 
urtera arte luzagarri) Ges-

tion de Servicios Residenciales 
S. Coop. enpresak kudeatzen 
segiko du Kalezarren, Haur Es-
kolarekin eraikin berean koka-
tua dagoen Puntapax Eguneko 
Zentroa. Gunearen kudeaketa 
enpresa honi esleitzea erabaki 
zuen Usurbilgo Udaleko udal-
batzak aho batez, abenduaren 
19an egin zuen ezohiko osoko 
bilkuran. 

Esleipen prozesua lehenago 
abiatu zuen Udalak. Urriaren 
4ko ezohiko osoko batzarrean, 
Eguneko Zentroaren erabilera 
eta kudeaketa zerbitzua emaki-
daz kontratatzeko espedientea 
eta administrazio baldintza ze-
hatzen eta preskripzio teknikoen 
orriak onartu zituen udalbatzak. 

Lan-baldintza duinetan
Udaletik azpimarratu dutenez, 
kalitatezko zerbitzua eta lan-
gileek lan-baldintza duinen 
lan egiten dutela bermatze-
ko, klausula sozialak txertatu 
zituzten pleguetan. Tartean, 
“langileen lan-baldintzak eta 
subrogaziorako eskubidea, 
hizkuntza-irizpideak eta gi-

Egun lanean den enpresak beste hiru urtez kudeatuko du Eguneko Zentroa.

Zenbait aldaketa txertatu ditu 
Euskotrenek urtarrilaren 8an 
indarrean jarri zuen ordutegi 
berrituan. Inguru honi dago-
kionez, bi aldaketa nagusi ai-
patzen ditu Euskotrenek. 

Debatik Donostiarako linea
22:44an Debatik Amarara 

abiatzen zen zerbitzua desa-
gertu egingo da, eta azkenen-
goa 21:44koa izango da. 

Amaratik Debarainoko linea
Amaratik Debara irtengo den 
azken trena 20:50ekoa izan-
go da, 21:50ekoa Zumaiaraino 
baino ez baita helduko.

Lasarte-Hendaia arteko zerbitzua 
Lanegunetan handitu egingo da 
trenen maiztasuna Lasarte–Irun 
tartean. 15 minutuz behingo 
zerbitzua eskainiko da bi no-
ranzkoetan jardunaldi osoan, 
30 minutuz behin zirkulatuko 
duten azkenengo trenen kasuan 
izan ezik. Larunbat goizetan 

trenek 30 minutuz behin zirku-
latuko dute, eta arratsaldetan 
15 minutuz behin.

Informazio gehiago:
euskotren.eus
944 333 333
Euskotrenen app ofiziala
twitter.com/euskotrenEJGV

Tren zerbitzuen ordutegi berria indarrean

Mendekotasuna 
duten adinekoak 
bere ingurunean 
mantendu daitezen
Helburua
“Adineko pertsonen eta ho-
rien senideen bizi-baldin–
tzak egokiak izan daitezen 
laguntzea eta bi alderdiei 
ahalik eta autonomia eta 
bizi-kalitate handiena ema-
tea. Eguneko Zentroaren 
bidez, mendekotasuna du-
ten adinekoak bere ohiko 
ingurunean egon daitezen 
bultzatu nahi da”.

Plaza kopurua
Egun astetartean 18 plaza 
ditu, asteburu eta jai egu-
netan 6. 

Asteburuetako eskaria 
handituko balitz, plaza 
kopurua handitzea hitzar-
tu ahalko du Udalak Gi-
puzkoako Foru Aldundia-
rekin.

Egutegia
Urte osoan zabalik, aben-
duaren 25ean, urtarrilaren 
1ean eta 6an eta Udalak 
izendaturiko herriko jai 
egunean izan ezik.

Ordutegia
09:30-18:00 (astelehenetik 
ostiralera); 09:30-17:30 (as-
teburu eta jai egunetan).

zonen eta emakumeen arteko 
berdintasuna bermatzeko bal-
dintzak”. Baita, Puntapaxeko 
langileei “Gipuzkoako lan-hi–
tzarmena ezartzeko beteki-
zuna eta langile berriei orain 
arteko langileen baldintza 
berdinak aplikatzeko beteki-
zuna”. Baldintzak gogortzea-
ren ondorioz, enpresa bakarra 
aurkeztu zen lizitaziora, ire-
kiera egunetik orain arte eta 
beste 3-5 urtez kudeatzen se-
giko duena.

Urteko aurrekontua, 260.220 
eurokoa izango dela estimatzen 
du Udalak, “eta %4ko BEZa 
kontuan hartuta, 270.628,80 
euro. Bost urterako estima-
zioa, horrenbestez, 1.301.110 

eurokoa da (BEZ-ik gabe), eta 
%4a BEZ (52.044 euro) barne, 
guztira 1.353.144 euro”.

Eskaintzen diren zerbitzuak
Diziplina anitzeko ikuspegitik 
eskaintzen dituzte zerbitzuok, 
erabiltzaile bakoitzaren beha-
rrak kontuan izanda eta era-
biltzaile bakoitzari egokitutako 
planak lantzen dira. Zerbitzuok 
eskaintzen dira:
n Ostalaritzako zerbitzuak.
n Oinarrizko arreta pertsona-
leko eta eguneroko bizimodua 
berregokitzeko zerbitzuak.
n Zerbitzu sanitarioak.
n Zerbitzu psikosozialak.
n Informazio, arreta eta parte 
hartzeko zerbitzuak.

KONTZEJU TXIKIA

‘Egia bide, 
askatasuna amets’ 
lelopean ekitaldia 
egin zuten frontoian
Euskal Herriaren askata-
sunaren alde bizitza eman 
duten herritarrak gogoan 
hartu zituzten abenduaren 
30ean frontoian, “Egia bide, 
askatasuna amets” ekital-
dian. Garai desberdinetan, 
bandera eta ideologia ezber-
dinekin, Euskal Herriaren 
askatasunaren alde bizitza 
eman zuten usurbildarrak 
gogora ekarri zituzten, mu-
sika, errezitaldi eta dantza 
tartekatu zituen hitzorduan. 

“Gaur, 78ko erregimena 
pitzatuta eta agortuta da-
goen honetan, hura ozenki 
salatu eta Independen–
tziaren bidea aldarrikatu 
zutenei denborak arrazoi 
eman die. Erregimen ha-
rek-honek ez darama inora 
Espainiara ezik. Espainian 
eroso bizi nahi zutenek ez 
dute erosotasunik, ez bada 
155ari men egitea.

Gernikako errautsetatik 
abiatuta Independentzia-
rako bidean bizia eman 
duten guztiei historiak arra-
zoia ematen die. Ez ziren 
tronpatu! Ez Gernikan, ez 
Txibertan. Euskal Herriak 
aske izan nahi badu, oku-
patzaileen kateak apurtu 
eta bere Estatu propioa erai-
ki behar du.

Haritz zaharraren hosto 
idortuak udaberriz udabe-
rri loratzen dira etengabeko 
bizi-berritzean. Guri dago-
kigu Gernikako sukarrek 
suntsitu ez zuten Ametsa 
Egikaritzea. Iraganari arra-
zoia eman eta etorkizunari 
Euskal Estatu Euskalduna 
eskaintzeko”.

Urte berriari ongi etorria Andatzan

Ondoko irudiotako herritarrek 
mendian eman zioten ongi eto-
rria 2018ari, Andatzako buel-

ta eginez alegia. Trikitilari eta 
guzti dituzue aterpe parean 
ateratako argazkietan belau-

naldi ezberdinetako usurbil-
darrak, giro ederrean. Irudiak: 
andatza.com

Musika, errezitaldia eta dantza 
tartekatu zituzten.

Arran gazte 
mugimendukoen 
lekukotza
Usurbilgo Ernai gazte erakun-
deak Gazte Topaketak an-
tolatu zituen Eguberrietan. 
Abenduaren 28an Kataluniako 
prozesuaz hitz egitera etorri 
ziren Kataluniako Arran Gazte 
Erakundeko kideak. Arratsal-
de partean, Errekaleor auzoko 
egoera gertutik ezagutzeko 
aukera izan zuten. Abenduaren 28an, Kataluniako prozesuaz hitz egitera hurbildu ziren.

Motxiladun haurrek ere, eskubideak urratuak
Gurasoak preso dituz-

ten haurren inguruko 
dossierra osatu dute. 

Errealitate honek haurrengan 
duen eragin psikologikoen az-
terketa bideratu dute bi psiko-
logok, pedagogo eta irakasle 
batek. Lan talde honetako bi 
kide gonbidatu zituen Usur-
bilen Nahi Ditugu bilguneak 
abenduaren 19an Sutegira; 
Araitz Zubimendi irakaslea eta 
Izar Etxera! Plataformako ki-
dea, eta Iñaki Barrutia psikolo-
go klinikoa. Gutxitan jorratzen 
den gaia hartu zuten ahotan: 
“Espetxea eta umeak”. 

Gai honi buruz aditu taldeak 
egin duen lanketak ondorio 
argia uzten du agerian; eus-
kal presoek pairatzen dituzten 
eskubide urraketak nabarmen 
sufritzen dituzte haien haurrek 
ere. “Sakabanaketak haurtza-
roko zati garrantzitsua lapurtu 
die”, zioten Sutegin. 

Asteburua heltzean, aisial-
diaz gozatu edo bere ama, 
aita edo guraso biak bisitatze-
ko ehunka kilometroko bidaia 
egin behar izatearen artean 
erabaki beharrean aurkitzen 
dira, motxiladun ume gisa 
ezagutzen ditugun kolektibo 
honetako kideak; 18 urtetik be-
herako 113 haur eta gaztetxo. 

Nabaria da haiengan estre-
sa eragiten dietela gurasoak 
bisitatzeko egin beharreko 
joan etorriek, errepideetako 
arriskuarekin batera. Aurrez 
ezinegona eta antsietatea eta 
lo hartzeko arazoak ere iza-
ten dituztela. Bisitetan jasan 
behar duten espetxeetako giro 
erasokorra gaineratu behar 
zaio horri. Behin bisita egin 
ostean, gurasoengandik berriz 
urrundu behar izatea aski go-
gorra izaten da haurrontzat. 
Egunerokoan gurasoen falta 
sumatzeak, familia egitura 
barneratzeko arazoak eragiten 
dizkiete haurroi. Inpotentzia, 

Abenduaren 19an, Araitz Zubimendi irakaslea eta Izar Etxera! Plataformako kideak eta Iñaki Barrutia psikologo 
klinikoak Sutegin eginiko solasaldian hartu zuten parte. 

frustrazioa eta amorrua ohiko 
sentimenduak dira haiengan. 
Amorrua besteak beste, bai-
ta sakabanaketak eragindako 
gainzigorra sufritzen ari direla 
jabetzen direnean ere.

“Hutsune afektiboak izan arren, 
sozialki babestuak daude”
Galderak sortzen zaizkiela, 
ia zergatik dauden gurasoak 
kartzelan, noiz arte egongo 
diren, gaizkile-kartzela bino-
mioa azaldu beharra suertatze 
dela… Kontuok argitzea ordea 
ez da erraza. Argi zioten Su-
tegiko solasaldian, konplexua 
dela erantzun erlatiboekin 

galdera absolutuak erantzu-
tea. 

Baina Sutegiko solasaldian 
nabarmendu nahi izan zuten 
baita, gainerako haur askoren 
antzera, afektiboki ondo dau-
dela, sozialki babestuak eta 
hutsune afektiboak izan arren 
zoriontsuak direla.

Espetxean jaiotako 
haurren egoera
Sara Majarenas eta Izar donos-
tiarren kasua gizarteratzeak 
errealitate hau plazaratzen 
lagungarria izan dela gogora-
razten dute. Gai hau lantzen 
hasi baitziren kasu honen ha-
rira. Izar amarekin dago egun 
Madrilgo pisu tutelatu batean 
kartzela zigorra betetzen. Au-
rrez, Valentziako Picassenten 
zeuden espetxeraturik. Xua, 
Olatz Lasagabaster eta Patxi 
Uranga herritarrak bezala. 
Gurasoak ehunka kilometro-
ra espetxean dituzten haurren 
errealitatearekin batera, espe-
txean jaiotako haurren egoera 
ere hor dago. 

Mari Karmen Anzaren 
testigantza
Gai hau oso hurbiletik bizi 
duen herritar batek ere parte 
hartu zuen solasaldian; Mari 
Karmen Anzak, Olatz Lasa-
gabaster presoaren amak eta 
harekin den Xua haurtxoaren 
amonak. Gogoan izan, hilabe-
te honetan bertan urtea beteko 
duen umetxoa Olatzen alboan 
dago egun Picassenten. 

Lehen urtea beteko du Xuak
Urtea betetzear du Xuak. Ez 
zen egoera errazean jaio. Bere 
aitona hil berria zuen Patxik 
haurra jaio eta hirugarren as-
tera arte ezin izan zuen eza-
gutu alaba. Eta ia 600 kilo-
metroko bidea egin beharrean 
aurkitu zen biloba ezagutzeko 
Mari Karmen Anza. Valentzia-
ra heldu, gaixotu eta bertako 
ospitaleko ZIUn izan zen hila-
betez. “Baina dena oso ondo 
atera da azkenean, denok oso 
pozik gaude Xuarekin”, zioen 
Anzak irribarretsu Sutegiko 
solasaldian. 

HAURREN EGOERA

Sara Majarenas eta Izar 
donostiarren kasua 

gizarteratzeak errealitate 
hau plazaratzen 

lagungarria izan dela 
gogorarazten dute. Gai 

hau lantzen hasi baitziren 
kasu honen harira



  724. zenbakia 13PIL-PILEAN

Motxiladun haurrek ere, eskubideak urratuak

Sarek deituta, euskal pre-
soek pairatzen dituz-
ten eskubide urraketak, 

urruntze politika eta salbues-
pen legedia amaitzea eskatuko 
dute larunbat honetan Bilbon. 
Aurtengoa inflexio puntua 
izatea nahi dute. “Gatazkaren 
ebazpena bideratzen duen hori 
euskal gizartea izatea ezinbes-
teko ikusten du Sarek”, na-
barmentzen dute deitzaileek, 
“izan ere giza eskubideekiko 
babesa denoi dagokigu”. 

Usurbilen Nahi Ditugu bil-

guneak eta Ernai Usurbil gazte 
erakundeak bat egin dute Bil-
boko mobilizazioarekin. 

Autobus zerbitzua Usurbildik
Bilboko manifestazioari lotu-
tako bi ohar garrantzitsu: ohi 
bezala hara joateko autobus 
zerbitzua antolatu dela Usur-
bildik. Bestetik, manifesta-
zioaren aurretik, eguerdian, 
amarekin espetxean diren 
haurtxoentzako, tartean Xuari 
helarazteko herritarren argaz-
kia aterako dela Porrotxekin 
Bizkaiko hiriburuan.

Urtarrilak 13, larunbata
n 12:30 Espetxean amarekin 
diren Xua, Haitz eta Izarrentzat 
Porrotxekin argazkia ateratze-
ko deialdia Bilboko Areatzan.
n 17:30 Manifestazioa Bilboko 
Kasillatik “Prest gaude” alda-
rripean.
Oharra: Bilbora joateko au-
tobus zerbitzua antolatu da 
Usurbildik. Izen ematea au-
rrez, ohiko tokietan.

Informazio gehiago
sare.eus
Antolatzailea: Sare.

Manifestazioa eta Xuarentzako argazki 
ateratzea larunbatean Bilbon

Xuak, baditu haurrei 
zuzendutako jolastoki 
eta aisialdirako baliabi-

deak kartzelan. Baina azkenean, 
gutun bidez bere ama Olatzek 
kontatzen zuenez, egunero 9 ordu 
baino ez dituzte egiten ziegatik 
at. Kasik presoaren bizimodua 
darama haurrak berak ere. “Es-
petxea espetxeago” egin zaiola 
nabarmentzen du Olatzek ida–
tzi eta Sutegin irakurri zuten 
gutunean. “Dependentzia era-
batekoa da espetxe eta etxe-
koekiko”. Eta hemen agertzen 
da beste gaia: espetxe barruan 
esklusiboki amarena den zain–
tzaren gaia. Haurrak amekin 
daude egun osoan espetxean, 
“aita bigarren planoan gera–
tzen da”. Xuaren kasuan be-
zala. “Astean 2 orduz, hilean 
2 aurrez aurreko hirurok ego-
teko”, dio Olatzek Picassen-
tetik. Preso diren aitek gogor 
borrokatu behar dute seme edo 
alaba ikusi ahal izateko.

“Ezinbestekoak dira etxean”
Picassent espetxean egon-
go da Xua 3 urtera arte, gero 
Usurbila etorriko da. Ama eta 
haurra  bereiztuz eta urrun-

duz. “Oso une gogorra da. Oso 
garrantzitsua da horregatik au-
rre hartzea, une horretarako 
garaiz prestatzea”, zioen Iñaki 
Barrutiak Sutegiko solasaldian. 
24 ordu batera elkarrekin ego-
tetik lantzean behin ikustera 
igarotzen dira guraso eta hau-
rra. Konfiantzazko helduaren 

Olatz Lasagabasterrek eta Patxi Urangak urtebeteko haurra dute, Xua.

babesa galtzen du haurrak, 
eta dossier honen egileek argi 
diote, bereizketa bortitz honek 
haurren izaera osatze prozesua 
kaltetzen du. 

Testuinguru honetan argi utzi 
zuen Araitzek, “gure umeek ez 
dituzte preso sozialen haurren 
eskubide berberak”. Errealitate 
hau irauli litekeela gogoraraz-
ten du, ez legedi berri batekin, 
indarrean dagoena aplikatuta 
baizik. Testuingurua argi al-
datu denez, presoak “etxera 
itzultzeko  arazorik ez” dagoe-
la zioen Araitzek, eta gogorara-
zi zuenez, “ezinbestekoak dira 
familian”.

BI URTE BARRU 

Picassent espetxean 
egongo da Xua 3 urtera 

arte, gero Usurbila etorriko 
da. Ama eta haurra 

bereiztuz eta urrunduz 

2018rako erronka, 
konponbidea 
Argi denez, gozotik baino ga-
zitik gehiago duen balantzea 
egin zuen Usurbilen Nahi 
Ditugu bilguneak 2017. urtea 
agurtzeko, abenduaren 31n 
frontoian antolatu zuen eki-
taldi berezian. Topa egin eta 
kantuan, abiatu berri dugun 
urteari eskari argi bat luzatu 
zioten; Xua, Olatz eta Patxi 
herrian nahi dituztela galde-
gitearekin batera, behingoz, 
konpondu dadila preso eta 
iheslarien egoera. 

Urte zaharrak utzitako 
hainbat zenbaki kezkagarri 
plazaratu zituen Usurbilen 
Nahi Ditugu bilguneak: 302 
euskal herritarrek segitzen 
dute preso, haietatik 22 gaixo 
larri. Senideek egin beharre-
ko milaka kilometroetan 9 
ezbehar izan zituzten. Ba-
lantzea: 20 zauritu, haietatik 
4 larri. Eta kopuru hauen a–
tzean nabarmentzekoa noski, 
Usurbilen Nahi Ditugu bil-
gunetik adierazten zutenez, 
“egon den sufrimendu itzela”. 

Hainbat gertaera latz ere 
izan ziren iaz. Tartean, Xua-
ren amonak pairatutako egoe-
ra. “Ez zen egoera errazean 
jaio Xua, bera zorionez ohar-
tu ez bazen ere, bere amona 
Mari Karmen larriki gaixo-
tu zelako”, biloba ezagutu 
ahal izateko Valentziaraino 
ehunka kilometroko bidaia 
egin behar izan zuenean.

Testuinguru honetan, es-
tatuen blokeoen aurrean, gi-
zarte zibilak hainbat eragile 
politiko eta sozialekin urra–
tzen ari den bideak itxarope-
nerako gertakaririk izan dela 
ere nabarmentzen dute Usur-
bilen Nahi Ditugu bilgunetik, 
apirilaren 8ko Baionako eki-
taldia, edota abenduaren 9ko 
Parisko mobilizazioa. 

Udarregi ikastolako DBH, LH eta HHko ikasleak kantuan hasi zituzten Eguberrietako opor egunak.

Aginagan ere kantuan aritzeko aukera ugari izan da egunotan. Eskolako Txikiko ikasleak kalejiran ibili ziren eta baita Parrokia inguruko lagunak ere.

Abenduaren 24an, euskal preso eta iheslarien eskubideen aldeko Olentzero 
eta Mari Domingi eguerdi partean ibili ziren kalez kale.

Zubietan ere, kantuan aritu ziren Eguberrien atarian. Haur Hezkuntzako ikasleak Mikel Laboa plazaraino hurbildu ziren kantatzera.

Abenduaren 24an, arratsalde partean abiatu zen Salbatore Parrokiak 
antolatu zuen kantu-jira.

Galtzagorriez babesturik eta astoaren laguntzaz iritsi zen Olentzero Aginagara. Usurbilen ere, harrera beroa egin zitzaion.

Olentzero eta Mari Domingi itxura 
honekin pasa ziren Haur Eskolatik.

Abenduaren 20an, txotxongilo ikuskizun bat antolatu zuten Sutegin. Abenduaren 26tik 28ra, Gabonetako Jolas Parke bilakatu zen Oiardo Kiroldegia.

Errege Magoen kabalgatak jendetza erakarri zuen. Goiz partean, erregeen 
laguntzaileak aurreratu ziren, haurren gutunak batzeko xedez.

Abenduaren 26an, jende asko batu zen San Estebanen. Hurbilagok ipini zuen izotz-pistak patinatzaile mordoa erakarri zuen.

Etorkizuneko Gipuzkoa hobetzen laguntzeagatik saritua 

Nazioarteko progra-
ma arautuetan parte 
hartzen ari diren uni-

bertsitateko hainbat ikasleek 
Gipuzkoaren etorkizuna ho-
betzea xede duten proiektuak 
aurkeztu zituzten Gipuzkoako 
Foru Aldundiaren Etorkizu-
na Eraikiz ekimenaren bai-
tan antolaturiko Altuning Pro 
Gipuzkoa sariketara. Epai-
mahaiak 2.000 eurorekin na-
barmendu dituen proiektuen 
artean, Ekhi Ajuria Illarramen-
di herritarrarena dago. “Tek-
nologia Aeroespazialeko Berri-
kuntza eta Garapen Zentroa” 
gauzatzea proposatzen du 
etorkizuneko Gipuzkoan. Bere 
proiektu eta ikasketez zer-
txobait gehiago jakin nahian 
elkarrizketatu du NOAUA!k 22 
urteko gazte usurbildarra.

NOAUA! Eginiko ahaleginaren 
emaitzarekin pozik ezta?
Ekhi Ajuria Illarramendi: Bai. 
Apirila aldera izan nuen le-
hiaketaren berri. Kanpoan 
zeuden gipuzkoarroi zuzendua 
zegoen. Gipuzkoa hobestea 
helburu izango zuen proiektu 
bat aurkeztu behar zen. Proiek–
tuaren helburua da ikustea 
Gipuzkoan ze arazo ditugun, 
kanpoan ze arazo dauden, zu 
kanpoan zaudela nola eman 
erantzuna arazo horiei eta 
erantzun horiek nola ekarri 
hona, Gipuzkoa hobetzeko. 
Alegia, nola aplika ditzake-
gun atzerriko proiektuak Gi-
puzkoan, kanpoan ikasitakoa 
hona nola ekarri.

Erasmus beka batekin zinen 
Poitiersen (Frantzia). Handik 
aurkeztu zenuen proiektuak 
zertan hobetzen du etorkizu-
neko Gipuzkoa? 
Frantzian praktikak egiten nen-
bilela aurkeztu nuen proiektua. 
Prestatu nuen lehen zirriborro 
bat, beste gehigarri bat eskatu 
zidaten gero. Fase hau igarota, 

Ezkerretik hasita, hirugarrena da Ekhi Ajuria Illarramendi. Epaimahaiak 2.000 eurorekin nabarmendu dituen 
proiektuen artean da usurbildar gazteak aurkeztu duena.

elkarrizketa pertsonal bat egin 
zidaten. Azkenean, sarituen 
artean egon naiz. Proiektu ire-
ki eta zabala da, propultsio es-
pazialari buruzkoa, ziurrenik 
inoiz egingo ez dena, baina 
ideia hor geratuko da. Ikerketa 
gune bat gauzatzea proposa–
tzen dut Gipuzkoan. Proiektua 
egiten ari nintzen lekua halako 
toki bat zen. Gipuzkoan batez 
ere makina-herraminta, elek-
tronika eta potentzien kontrol 
pixka bat dugu, baina eremu 
honetan ez dugu ezer.

Gipuzkoak sektore aeroespa-
zialean ezer gutxi du, Araban 
eta Bizkaian gehixeago dago. 

Eremu honetan egiteko asko 
egon daiteke beraz?
Bai. Oraintxe bertan merkatua 
eboluzio handia izaten ari da. 
Propultsioan motore elektri-
koak garatzea du helburu neu-
re proiektuak, Gipuzkoan ere-
mu elektriko eta elektronikoko 
enpresen eta ikerkuntza gune 
batzuekin elkarlanean. Hori 
izango litzateke abiapuntua, 
inbertsoreak eta enpresa guz-
tiak erakartzeko baliatu daite-
ke. Bestalde, Bordeletik bi ordu 
eta erdira gaude, Okzitaniako 
Tolosatik lau ordura. Estrategi-
koki ez gaude leku txarrean eta 
Gipuzkoaren kokagunea ere 
aukera gisa baliatzea proposa–
tzen nuen.

Unibertsitate eta enpresen 
arteko elkarlanean sakontzea 
ezinbestekoa ikusten duzu.
Frantzian ikasi dudan gauza ga-
rrantzitsuena batez ere hori izan 
da. Poitiersen egon nintzen, Bor-
dele eta Paris artean. 100.000 
biztanle baino gutxiago ditu, 
industriarik ez du. Unibertsi-

tatearekin harreman handia 
izanda, erregaietan eta turbu-
lentzian espezializatu dira ba-
tez ere. Nahiko ikerketa zentro 
potentea atera dute ezerezetik, 
unibertsitateekin hartueman 
handia dutelako. Doktore tesi 
garrantzitsuak eta praktika 
mordoak ateratzen dituzte, eta 
modu horretan, proiektu mor-
doa garatzen dute. 

Hemen aldiz, ikerkuntza gu-
neak eta unibertsitateak apur 
bat bereizita daudela ikusten 
dut, ez dago Frantziako enpre-
sa eta unibertsitateen artean 
dagoen harremana. Hori ge-
hiago lantzea gustatuko litzai-
dake. Egia da, esatea oso erra-
za da, gero araudi, hitzarmen, 
eta gauza asko daude atzean 
ezagutzen ez ditugunak. Baina 
berez, unibertsitate eta indus-
trien arteko harremana estu–
tzea asko gustatuko litzaidake 
eta hau lehenengo pausoa 
izango litzateke. Unibertsitate 
eta enpresen arteko erdigune 
bat izango litzateke, elkartzeko 
aukera bat.

EKHI AJURIA 

“Teknologia 
Aeroespazialeko 
Berrikuntza eta 

Garapen Zentroa” 
gauzatzea 

proposatu du 
etorkizuneko Gipuzkoan

Etorkizuneko Gipuzkoa hobetzen laguntzeagatik saritua 

NOAUA! Diozunagatik epe mo–
tzean atzerrian ikusten duzu 
zeure burua?
Ekhi Ajuria Illarramendi: Egia 
esan bai. Etxera bueltatzea 
gustatuko litzaidake, etxean 
bezala ez gara inon bizi. Bai-
na badirudi Frantzian geratuko 
naizela pixka batean. Ingenie-
ritza aeronautikoa ikasten aritu 
nintzen Madrilgo Unibertsitate 
Politeknikoan lehen hiru ur-
teetan, laugarren urtea Eras-
mus bekarekin Poitiersen egin 
nuen, eta hortik zuzenean, he-

gazkinen motorretan espezia-
lizaturiko propultsio sistema 
aeroespazialei buruzko maste-
rra egitera joan naiz Tolosara 
(Okzitania). Urtebeteko mas-
terra da. Irailean hasi nintzen, 
martxotik irailera praktikak 
egin behar ditut. 

Gerora ere bai?
Gerora ere lan aukeretan, dok-
tore tesiren bat egin nahi badut, 
nahiko ondo dago Frantzia. 
Gutxienez, eremu hau askoz 
garatuagoa dago. Gero ez dakit, 

agian herrian bukatuko dut. 

Etxetik gertu lan aukerarik sor-
tuko balitz hobeto?
Egia esan hobeto, gurasoak beti 
ditut etxera bueltatzeko esanez. 
Nik orain argi dut, gaztea naiz 
eta egin ahal dudan hoberena 
da asko ikasi eta kanpoan bada 
hobe. Mundua ikusi, ikasi eta 
gero jada aurreraxeago etxe-
ra itzultzea. Kontua da aurre-
raxeago etxera itzultzea zailxea-
goa izango dela. Baina kanpoan 
egoteko batere arazorik ez dut.

Okzitaniako Tolosan dago aurten, propultsio 
sistema aeroespazialei buruzko masterra egiten

NOAUA! Halako proiektuak lan-
du eta saritu ostean ezingo luke-
te kaxoi batean sartuta geratu. 
Zer bide egin dezake zureak?
Ekhi Ajuria Illarramendi: Neurea 
izango litzateke saritu dituzte-
nen artean zailena gauzatzen, 
inbertsio handia beharko litza-
teke, eta oraintxe bertan pixka 
bat zaila dago kontua. Markel 
Olanok sariketa egunean esan 
zigun inbertsioak egiteko 6 
zutabe nagusi zituztela, baina 
sektore aeroespaziala ez ze-
goela horien artean. Horietatik 
kanpo inbertsio handia lortzea 
zaila litzatekeela, baina aurre-
rago kontuan izatea posible 
litzatekeela. Hemen ditugun 
ikerkuntza guneak kontuan 
hartu eta proiektu txikiak, dok-
tore tesi edo praktikaren bat 
ateratzen hasten badira, ho-
riek izan daitezke agian lehen 
urratsak. 

Etxekoen talentuan gehiago 
inbertitu beharko litzateke, 
talentudunei ihes egiten ez uz-
teko? 
Duela gutxi Talent Foruma egin 

zuten Miramonen, kanpoan 
dauden gipuzkoarrentzat. Ba-
tez ere lanean egon eta etxera 
bueltatu nahi dutenei zuzen-
dua zegoen. Enpresa ezber-
dinekin elkarrizketak egiten 

“Neurea izango litzateke saritu dituztenen artean zailena gauzatzen”, 
Ekhi Ajuria Illarramendik aitortu digunez.

“Kanpoan ikasiz 
zure ikuspuntua 
irekitzen duzu” 
Atzerrian bizi eta ikasteak 
norbera aberastuko du. 
Aholkagarria iruditzen zai-
zu kanpora joatea?
Ekhi Ajuria Illarramendi: 
Guztiz. Edonori bitan pen–
tsatu gabe joateko aholka-
tuko nioke argi eta garbi. 
Txikitatik nahiko mugitua 
izan naiz. Zuzenean Ma-
drilera joan nintzen batere 
beldurrik gabe. Frantziara 
ere hala joan nintzen. Espe-
rientzia izugarria da, bestee-
taz asko ikasten duzu. Oso 
jende ona ezagutu, lagun 
piloa egin eta beste kultura 
batzuk ezagutzen dituzu. 
Hizkuntzak praktikatze-
ko aukera ederra da. Zure 
ikuspuntua guztiz ireki–
tzen duzu. Azkenean beste 
perspektiba batzuk ikusten 
dituzu munduan, ikusten 
duzu jendeak nola eta zer-
gatik pentsatzen duen, oso 
aberatsa eta gomendagarria 
da. Zalantzan egonez gero 
joan, ez duzu ezer galtzen 
eta irabazteko asko duzu. 
Atera, mundua ezagutu eta 
gero itzuli. Baina atera. 

Ikasketa hauekiko interesa, 
betidanikoa izan da? 
Erronka gisara hartu izan 
dut beti. Ingenieritza beti 
gustatu izan zait. Matema-
tika, fisika beti gustatu izan 
zait, batxilergo zientifiko tek–
nikoa egin nuen. Ingenieri–
tzaren bat egin nahi nuen. 
Ez nuen oso argi zer inge-
nerieritza, eta erronka gisa 
hartu nuen, Madrilera ikas-
tera joatea. Gainera ikusi 
nuen beste hiru usurbildar 
ere bazebiltzala han... 

Eginiko apustuak merezi 
izan du?
Bai, oso pozik nago. Egia esan 
gogorra izan da. Baina oso 
pozik nago, merezi izan du.

zituzten perfila ikusteko, kon-
traturen bat sinatzeko, jendea 
berriz ekartzeko, azkenean 
talentuak erakartzeko. Zer pa-
norama zegoen ikustera joan 
nintzen. Industria hemen bada 
baina neure sektorekorik ezer 
gutxi. Neure sektorean iku-
si nuen adibidez, ikerkuntza 
gune batean, proiekturen bat 
ateratzen dutela. Gipuzkoan, 
makina erramintan oso ondo 
gaude, baina sektore honetan 
zailxeago dago, faltan botatzen 
dut. 

EKHI AJURIA 

“Gipuzkoan, makina 
erramintan oso ondo 

gaude baina nire 
sektorean zailxeago dago. 

Faltan botatzen dut”

Opari mordo bat banatuz 
eskertu nahi izan zien 
Hurbilago Elkarteak 

usurbildarrei erosketak herrian 
bertan egitea. Abenduaren 
31ko 8. San Silvestre Herri Las-
terketa amaieran eginiko Gabo-
netako Zozketan izan zen. 

Saizar Sagardotegian das-
tatu ahal izango diren 4 afari 
zozketatu zituzten eta Hurbila-
go Elkarteko saltokietan xahu–
tzeko 50 euroko 25 bale.

Segidan doakizue sarituen 
zerrenda. Ohartuko zaretenez, 
kasu batean baino gehiagotan 
izena bakarrik aipatzen da, sa-
rituen zozketarako txarteletan 
abizenik ez dagoelako idatzia. 

Hurbilago elkartekoek lau afari eta 50 euroko 25 bale zozketatu zituzten 
San Silvestre herri lasterketaren amaieran.

Halere, Hurbilago Elkarteko ki-
deak sarituokin guztiokin har-
tuemanetan jartzekoa zen egu-
notan, sariaren berri emateko.

Opari mordoa, Hurbilagoren Gabonetako Zozketan

4 afari Saizar sagardotegian
Salbatore Arruti Aranburu, 
Martxelo Sanchez, Unai, Dio-
ni.

50 euroko 25 bale
n Gastronomia: Agurtzane, 
Txaro Utrera, Hodei Girado 
Irasuegi, Manuel Fernandez, 
Mila.
n Moda osagarriak: Karmele 
Salsamendi, Dora Marin Saran-
te, Ramon Kamino, Xoko.
n Edertasuna eta osasuna: An-
tton Aranburu, Bittor Olarra, 
Bego Izeta, Mari Karmen Ma-
txain, Yvonne Janariz.
n Liburuak eta jostailuak: Ma-
ritxu, Juan Mari, Ilargi Harto.
n Etxeko artikuluak: Maribi 
Brel, Txaro, Juan Manuel Blan-
co.
n Janaria: Joxe Mari Irazusta, 
Ainara Beobide, Isabel, Oihana 
Delso Aizpurua, Sua Loiti.

Euripean baina umoretsu osatu zuten 
San Silvestre lasterketako ibilbidea

Giro euritsua tarteko, ez zen 
beste edizioetako bezainbes-
teko jendetzarik, baina usur-
bildarrek beste behin, negu 

giroari aurpegi ezin ederragoa 
erakutsi zioten. Kolorea eta 
umore onik ez zen falta Hur-
bilago ostalaritza eta merkata-

ritza elkarteak antolatzen duen 
lasterketan. 
Adin guztietako herritarrak ir-
ten ziren, kalea hartu eta korri-

kan euritan gozatzen, Kaxkoari 
bi itzuli emanez. Hasieratik 
amaierara, irribarrea galdu 
gabe. 

Udaltzainekin batera, zaintza lanetan aritu ziren Orbeldi Dantza Taldekoak. Ezkerreko irudian ageri denez, korrika ere aritu ziren azken metroetan.

Urtarrilaren lehenean, 
goizeko 4:15ak aldera 
jaio zen Ander Aran-

buru Agudo usurbildarra. Hain 
egun eta ordu seinalatuan jaio–
tzeagatik, AGIPAN elkarteak 
urte osorako ogia oparituko die 
Anderren etxekoei. Bitxiena zera 
da: Anderren ama, Nerea Agu-
do, okindegi bateko langile dela. 
Hala ere, pozarren hartu du al-
bistea. Hauek izan dira idatziz 
egin dizkigun adierazpenak.

NOAUA! AGIPAN elkartearen 
kanpainak xede hau du: ogiak 
elikaduran duen garrantziaz 
ohartaraztea. Nola hartu du-
zue albistea?
Nerea Agudo. Ospitalean eman 
ziguten albistea. Emagin batek 
AGIPANeko kide batekin jarri 
gintuen harremanetan. Urte 

Nerea Agudo: “Bi ogi oparituko 
dizkigute egunero”

Urtarrilaren 1ean ekarri zuten 
umea mundura. Opari eta guzti 
iritsi zen. Argazkia: Facebook.

osoan zehar, egunean bi ogi 
emango dizkigute.

Non jasoko duzue ogia?
N. A. Adostasun batera iritsi 
gara eta Usurbilgo Alperro-
burun dagoen Labe-Goxon 
jaso ditzakegu.

Zu okindegi bateko langilea 
zara. Zer nolako kasualitatea, 
ezta?
N. A. Ez dakizu zer nolako za-
laparta sortu duen albisteak. 
Hamasei urte daramatzat 
okindegietan lanean, pentsa! 
Nire lankide izandako guztiek 
idatzi didate. Bitxia benetan, 
bai.

Ogizaleak al zarete etxean?
N. A. Etxean oso ogizaleak 
gara, bai.

Gipuzkoan, urteko lehen 
egunean jaio ziren lehen 
bi umeei ogia oparituko 
die AGIPAN elkarteak. 

Ander Aranburu Agudo 
izango da sarituetako bat

Ahalduntze ikastaro 
berriak
Usurbilgo Udaleko Pareki-
detasun Sailak emakumeei 
zuzenduta antolaturiko bi 
ahalduntze ikastaro abian 
jarriko ditu egunotan. Bat, 
emozioak hizpide izango 
dituena, Pepa Bojo psiko-
logoak bideratua, urtarrila-
ren 11tik martxoaren 22ra, 
ostegunero 17:00-19:00 ar-
tean, Bake Epaitegi atzeko 
lokalean. Urtarrilaren 9an 
itxi zuten ikastaro honeta-
rako izen ematea.

Modari lotutako ikastaroa
Ostegun honetara arte, ur-
tarrilaren 11ra arte apunta-
tu daiteke aldiz, “gorputz 
ikusezinak ikusten. Moda, 
jabekuntza feministarako 
tresna” izeneko ikastaroan. 
Maddalen Adurizek bidera-
tuko dituen saioak, larunba-
tetan izango dira (urtarrilaren 
13an eta 27an, otsailaren 10 
eta 24an, martxoaren 10 eta 
24an), 09:30-13:30 artean Po-
txoenean. “Ikastaroaren hel-
burua da deseraikitzea moda 
eredu dominantea, emaku-
meok zapaltzen gaituena, 
ikusaraztea ikusezin egin-
dako gorputzak eta baliatzea 
joskintza jabekuntza feminis-
tarako tresna gisa, gure gor-
putzak boteretu eta horietaz 
gozatzen ikasteko. Ikusarazi 
eta aldarrikatuko dugu gor-
putzen aniztasuna, ikasiko 
dugu patroiak egiten, gure 
gorputzei egokitzen zaizkie-
nak. Gure sormena josi eta 
gorpuztuko dugu, eta moda 
jasangarria jantzi”.

Izen ematea, doan
Izen ematea doan urtarrila-
ren 11ra arte Usurbilgo Uda-
leko Parekidetasun Sailean, 
parekidetasuna@usurbil.eus 
helbidera idatzita edo 943 
377 110 telefono zenbakira 
deituta. 

Usurbildarrek izango dute 
lehentasuna.

Nafartarrak taldea: “Mila esker Usurbilgo 
eta inguruko herrietako erosleok”

Nafartarrak taldekoak 
azaroan hasi ziren 
Eperra Ikastolaren al-

deko kanpaina sustatzen. Eta 
ohi bezala, Santomas Azokan 
amaitu zen diru-bilketa kanpai-
na, Zuberoako produktuez osa-
turiko saskien banaketarekin. 
Nafartarrek aditzera eman du-
tenez, Zuberoako Eperra Ikas-
tolako ordezkari moduan ger-
turatu ziren gurasoak “pozik 
etxeratu ziren”.

10.500 euroko bilketa
Badira urte batzuk Zuberoako 
produktuez osatuta saskiak 
saltzen hasi zirenetik. “Aur-
tengoan 10.500 euroko salme-

Eperra Ikastolako gurasoak (eskubikoak) Santomas Azokan izan ziren.

ta eskuratu dugu. Beraz, mila 
esker Usurbilgo eta inguruko 
herrietako erosleok”. Saskie-
tako produktuen ekoizleak 

halaber, Eperra Ikastola urtee-
tan sostengatu izan duten edo 
sostengatzen duten pertsonak 
dira. 

Gabonen ostean, ospa-
kizun gehiago negu 
parte honetan. Danbor 

hotsek girotuko dizkigute ikas-
tetxeak hiriburuari aurre har-
tuz urtarrilaren 19an, Donostia 
Egunaren bezperan. Otsailaren 
4a Santa Ageda bezpera izan-
go dugu eta astebetera helduko 
dira inauteriak.

 Otsailaren 9an ikastetxeetan 
ospatuko dute mozorro festa. 
Udarregi Ikastolan, aurten be-
teko dituen 50 urteen inguruko 
jaialdia. Horren harira hainbat 
ospakizun antolatzeko lanetan 

dabiltza. Prestaketa lanetan la-
guntzeko deia egina dute ikas-
tolatik. Argibide gehiago: uda-
rregi.eus / 943 36 12 16

Inauteri Festa
Otsailaren 10ean ospatuko 
dugu Inauteri Festa Usurbilen. 
Gogoan izan, Euskal Herriko 
pertsonaia ezagunez mozorro–
tzeko gonbita luzatua dizuegu-
la. Datorren asteetan xeheta-
sun gehiago.

Txotx irekiera
Sagardo berria dastatzeko 
aukera ere badator. Sagardo-

tegietarako erromesaldia has-
tear da. Ohi bezala, Usurbilgo 
Udala kide duen Sagardoaren 
Lurraldeak abiatuko du ofizial-
ki denboraldia. Datorren aste-
lehenean, urtarrilaren 15ean, 
12:00etan Astigarragako Sagar-
doetxean deitu duen ekitaldian.

Neguko usadio zaharren txanda

Udarregi Ikastolako 
DBH4-ko ikasle taldea 
duzue ondoko irudian, 

abenduaren 17an ospatu ge-
nuen NOAUA!ren San Tomas 
Azoka egunean. Etxean egin-
dako postre gozoak saltzen 
aritu ziren haien postura ber-
taratu zirenei. Jasotako dirua, 
apirila amaieran Bartzelonara 
egingo duten bidaiako gastuei 
aurre egitera bideratuko dute. 
Baita azaroaz geroztik, Sute-
gin antolatzen ari diren zine 
zikloan (pelikulak jatorrizko 
bertsioan, euskarazko azpititu-
luekin) jasotako laguntza ere. 

‘Girlhood’ filma
Hirugarren ostiraletan eskai-
ni ohi duten eta zinemetan 
ikusterik ez dugun urtarrileko 

proiekzioa astebete atzeratu 
dute. Hilaren 26an eskainiko 
dute 19:00etan Sutegin; “Girl-
hood”.

Ostiraletako zinea, astebete 
beranduago 

Otsailaren 10ean ospatuko da 
Inauteri Festa.

Argazkian, DBH4-ko ikasle taldea. Zine zikloa eurek antolatzen dute.

Primerako 
talogileak
Etumeta AEK euskaltegiko 
irakasle eta ikasleek Atxegal-
deko Mahaspildegi elkartean 
ospatu zuten San Tomas 
Eguna. Modu ezin egokia-
goan. “Taloak egin genituen 
denak elkarrekin. Ze ondo 
pasa genuen Mahaspildegi 
elkartean!”, adierazi diote 
NOAUA!ri, ondoko talde ar-
gazki hau helaraztearekin 
batera. 

Danbor hotsak, 
ate joka
Donostia Egunari aurre har-
tuko diote aurten ere Udarre-
gi Ikastolan. Ikasleen danbo-
rrada saioek girotuko digute 
bezpera Agerialdeko eraikin 
parean:

Urtarrilak 19, ostirala
Udarregi Ikastolan:
n 15:45 HH-koen saioa. 
Eguraldi txarrarekin, Age-
rialdeko patioko aterpean.
n 16:10 LH-koen saioa. Egu-
raldi txarrarekin, Agerialde-
ko sarrerako frontoi txikie-
tan.
Antolatzailea: Udarregi Ikas-
tola.

Etumeta AEK euskaltegiko 
ikasleak, Mahaspildegin.

2018rako 
aurrekontua
onartu dute
Asanblada berean 2018rako 
aurrekontua onartu zuen 
GHK-k. Honatx Kontsor–
tzioak plazaratu dituen zen-
bakiak:
n Guztira: 40.559.161 euro.
n “Kontsortzioaren 2018ko 
aurrekontuetan, Gipuzkoako 
Foru Aldundiak egingo duen 
ekarpena jasota dago, baita 
ere, guztira 6 milioi eurokoa 
izango dena”.
n 2018ko tarifetan igoerarik 
ez: 173 eurokoa errefus tona 
bakoitzeko eta 129 eurokoa 
bio-hondakin tona bakoitze-
ko.
n Bio-hondakinen gaikako 
bilketa sustatzeko, %15-%35 
arteko tarifa hobari mailaka-
tua ezarriko dute.
n Kudeaketa aurreikuspenak: 
39.000 tona bio-hondakin 
(%8,33 gehiago), 160.000 
tona erreus zabortegira eta 
Legazpiko ontzi sailkapeneko 
plantatik 4.500 tona birzikla–
tzera.37,4 milioi euroko inbertsioa 

egin beharko du proiektu hau 
gauzatu nahi duen enpresak. 
“Gunearen bigarren fasea mar-
txan dagoenean, kontratistak 6 
milioi jasoko ditu urtean (ur-
teko gehieneko kuota), zen-
bateko hau egindako inber–
tsioarengatik eta instalazioaren 
kudeaketarengatik izango da 
20 urte bitartean (eraikuntza 
aldia barne hartuta). Kon–
tsortzioak abiaraztea onartzen 
duenean hasiko da kanona or-
daintzen”, adierazi dute GHK-
tik.

Orain, lanok bideratzeko 

esleipenean interesa duten 
enpresek eskaintzak aurkez-
teko 60 eguneko epea izango 
dute. Abian diren egungo lane-
kin batera gauzatuko dira bi-
garren faseko obrak, datorren 
2018ko apiriletik aurrera. Urte-
betez luzatuko dira. 

Foru Aldundiak aurreikusten 
duenez, udal eta foru hautes-
kundeak ospatuko liratekeen 
2019ko maiatzean, “ustiatzen 
hasteko modua izango dela 
aurreikusten da”. Azpiegitura 
hauekin, 2015-19 legegintzal-
di amaierarako hondakinen 
kudeaketarekin dugun arazoa 

konpondutzat ematen du Al-
dundiak eta “horrela, beteta 
geratuko da herritarrekin har-
tutako konpromisoa. Erabaki 
honek, hondakinen kudeaketa-
ren arloan, Europako herrialde 
aurreratuenen abangoardian 
jartzen gaitu”.

6 milioi euro urtero, eraikitzaileentzat

Gipuzkoako Hondakinen 
Kontsortzioak (GHK) 
abenduaren 26an egi-

niko batzarrean, erraustegiko 
lanen bigarren fasea abiatzea 
erabaki zuen.  Neurri hau in-
darrean, biometanizazio plan-
ta bat eta “zepen zahartzapen 
planta” eraikiko dituzte Zubie-
ta gainean.

Erraustegiaren eta tratamen-
du mekaniko biologiko planta 
altxatzen ari diren gunearen 
ondoan altxatuko dituzte bi 
guneak, “31.988 m2-ko par–
tzela bat hartuz, lehen gune-
tik 300 metro eskasetara. Bi-
garren faserako aurreikusten 
den inbertsioa 37 milioi euro 

ingurukoa da”.
GHK-k abenduaren 26an har-

tutako erabakiarekin “oniritzia 
eman zaio, bai egin den azter-
lanari, bai kontratazio espe-
dienteari, eta aurreikusten da 

obra publikoaren emakidaren 
formulaz esleitzea Gipuzkoako 
Ingurumen Gunearen 2. fa-
sea diseinatzeko, eraikitzeko, 
finantzatzeko, ustiatzeko eta 
mantentzeko kontratua”. 

GHK-k erraustegiko lanen 
bigarren fasea abiarazi du 

Lanen esleipena egiteko epea zabalik 
dago oraindik.

Bigarren faserako aurreikusten den inbertsioa 37 milioi euro ingurukoa da.

Errausketa planta eta Usurbilgo 
herria, GHKren irudi batean. 

Irisasi BTT
‘Hotzak Akabatzen’ 
Urtarrilaren 28an (9:00etan 
Mikel Laboa plazatik) ospa-
tuko den ekimenerako izen 
ematea zabalik dago kirolpro-
bak.com atarian. Federatuek 
18 euro, federatu gabeek 20 
euro. Egunean bertan ere egin 
ahal izango da izen-ematea. 
Bestetik, “parte hartu nahi du-
ten 16 urtetik beherakoak jarri 
beharko dira harremanetan 
antolatzaileekin irisasibtt@
gmail.com postaren bidez”. 

Lehenentzat, maillot bat opari
Maillot bat eskuratuko dute 
izena ematen duten lehen 
500 partaideek.

Informazio gehiago:
andatzamendizale.info
irisasibtt@gmail.com

Mirotz Ullateren ome-
neko infantilen ar-
teko Gabonetako 

Eskubaloi Txapelketaren ha-
margarren edizioa ospatu zu-
ten abenduaren 30ean egun 
osoz Oiardo Kiroldegian. Es-
kubaloi jokalari neska-mutil 
mordoa bildu zuen, jada klasi-
koan bihurtu den topaketa ho-
netan: Usurbil K.E., Tolosa CF, 
Indupime Basauri, Amenabar 
ZKE, Anaitasuna, Hernani ET, 
Aiala ZKE eta Anaitasuna klu-
beko kideak.

Bisitariak eta etxekoak 
pozik eta gustura aritu ziren, 
erakustaldi ederrak egin zituz-
ten egun osoz eta merezitako 
sariekin borobildu zuten jar-
dunaldia. Antolatzaileak ere 
pozik: “Egun bikaina izan zen, 
infantil mailako txapelketa bi-
kaina ospatu baitzen Oiardo 
Kiroldegian. Mila esker par-
te hartzaile guztiei!”, zioten 
Usurbil K.E.-tik.

Sailkapenak
Mutilak
1-Amenabar ZKE
2-Usurbil K.E.
3-Anaitasuna
4-Indupime Basauri
5-Tolosa CF
6-Hernani ET
Atezain onena: Oier Irureta-
goiena (Amenabar ZKE).
Jokalari onena: Sergio Marti-
nez (Usurbil K.E.).

Neskak
1-Indupime Basauri.

2-Hernani ET
3-Aiala ZKE
4-Tolosa CF
5-Usurbil K.E.
6-Anaitasuna
n Atezain onena: Uxue Cedrún 
(Indupime Basauri).
n Jokalari onena: Janire Herre-
ro (Indupime Basauri).

Zozketako sarituek 15 eguneko 
epea dute saria jasotzeko
Gabonetako Eskubaloi Txapel–
ketaren amaieran egin zuen 
Usurbil Kirol Elkarteak urte 

Mirotzen omenezko txapelketa, eskubaloi festa handia 

Taldekako argazkiak eta 
parte hartzaile guztien 
irudi orokorra aterata 

abiatu zuten abenduaren 23an 
Haranen, Usurbil F.T.-k anto-
laturiko 4. Gabonetako Futbol 
Txapelketa. Etxekoekin bate-
ra, beste zazpi talde aritu zi-
ren futbolaz gozatzen: Orioko 
F.T., Billabona K.E., Beti Ona, 
Allerru, Mutriku, Baztan eta 
Urnieta. 

Gabonetako Zozketa
Txapelketaren baitan, urte ga-
rai honetarako antolatu ohi 
duen errifen zozketa egin zuen 
Usurbil Futbol Taldeak. Euro 
bateko boletoak erostearen 

truke, hiru sari eder irabazteko 
aukera zegoen. Honatx zenba-
ki sarituak:
n Marije arropa dendan 
xahutzeko bono bat: 0147 

zenbakia.
n Gabonetako saskia: 2.289 
zenbakia.
n 2 lagunentzako bazkaria Sai-
zar jatetxean: 4.467 zenbakia.

Harane, futbolari gaztetxoen 
topagune

Usurbil K.E., Tolosa CF, Indupime Basauri, Amenabar ZKE, Anaitasuna, Hernani ET, Aiala ZKE eta Anaitasuna taldeak 
batu ziren txapelketan.

Etxekoekin batera beste zazpi talde aritu ziren jokatzen.

garai honetan egin ohi duen 
zozketa berezia. Hiru sari zeu-
den jokoan. Sarituek sariak ja-
sotzeko 15 eguneko epea dute:
n 1. saria, mariskada eder bat: 
1.764.
n 2. saria, gabonetako otar bat: 
1.829.
n 3. saria, arkume bat: 1.006.

Bruñoko mariskada
Bruño etxekoen mariskada 
eder bat ere zozketatu zuten. 
1.949 izan zen zenbaki sari-
tua.

Eskubaloi partidak
Urtarrilak 13, larunbata
n 09:30 Alebin neskak, 
Gipuzkoa: 
-Udarregi 5A-Langile A
-Udarregi 5C-Udarregi 5B
n 10:45 Alebin neskak, 
Gipuzkoa: 
-Udarregi 6B-Langile B
-Udarregi 6A-Andoain 6
n 12:00 Infantil mutilak, 
Gipuzkoa: Udarregi B-Egia 1
n 15:45 Kadete neskak, Euskal 
Liga: Usurbil K.E.-Kukullaga
n 17:30 Kadete neskak, Euskal 
Liga: Usurbil K.E.-Kukullaga
n 19:30 Senior mutilak, 1. Na-
zionala: Usurbil K.E.-Uharte

Futbola Haranen
Urtarrilak 13, larunbata
n 10:00 Alebin mutilak:
Udarregi 5B-Landaberri A
Udarregi 6A-Urnieta 6A
n 11:30 Kadete neskak: 
Usurbil F.T.-Zarautz K.E. “B”

Eskubaloikoak 
Galizian
Urtarrilaren 2tik 7ra Gali-
zian, Vigon eta Pontevedran 
antolatu duten lurraldekako 
selekzioen arteko Espai-
niako Eskubaloi Txapelke-
tan parte hartu dute Usurbil 
Kirol Elkarteko lau jokalarik, 
Euskadiko selekzioarekin. 
Emaitza ezinhobeak izan 
dituzte.  Infantil nesketan 
Udane Makazaga laugarren 
postuan sailkatu da. Hiru-
garrenean, kadete mutiletan 
Eneko Furundarena. Eta 
lehen postuan amaitu dute, 
infantil mutiletan Ekaitz 
Ibargoienek eta jubenil mu-
tiletan Julen Nazabalek. Zo-
rionak!

IZERDI PATSETAN

Urtarrilaren 14an, Usurbil eta Zumaia arteko bidea osatuko dute oinez, Gipuzkoako Birako lehen etapa.

Urte berrirako irteeren 
egutegia diseinatua du 
jada Andatza M.K.T.-k. 

Besteak beste, Gipuzkoari bira 
eman asmo diote hurrengo hi-
labeteotan. Lehen etapa, igan-
de honetarako, urtarrilaren 
14rako iragarri dute. Zumaiara 
oinez joateko gonbita luzatzen 
dute. Goizeko 08:00etarako 
finkatu dute Oiardo Kiroldegi-
tik abiatzeko hitzordua. 29 ki-
lometroko bidean zehar egingo 
da, norberak eraman beharko 
duen otordua. Itzulera trenez 
egingo da.

2018ko txangoen egutegia
n Urtarrilak 14: Gipuzkoako 
Birako lehen etapa, Usurbil-Zu-
maia.
n Otsailak 11: Gipuzkoako Bi-
rako bigarren etapa, Zumaia-Sa-
turraran.
n Martxoak 11: Gipuzkoako Bi-
rako hirugarren etapa, Saturra-
ran-Eibar.
n Apirilak 8: Gipuzkoako 
Birako laugarren etapa, Ei-
bar-Udala (Arrasate).

Gipuzkoako birari ekiteko prest

n Maiatzak 6: Andatza Eguna.
n Maiatzak 12-13: Herri Urrats 
(egun bat edo biko irteera):
-Egun batekoa: 
Ereñozu-Lesaka/Lesaka-Senpere.
-Bi egunekoa: Lizuniaga-Senpere.
n Ekainak 10: Gipuzkoako Bi-
rako bosgarren etapa, Kanpazar 
(Arrasate)-Arlaban (Leintz Ga–
tzaga).
n Uztailak 7-8: Errioxara irtee-
ra, 2 egun. 
-Uztailak 7: Valgañón-Posadas.
-Uztailak 8: Cubilla-Pancorbo.
n Irailak 9: Gipuzkoako Birako 
seigarren etapa, Arlaban-Aran–
tzazu.
n Urriak 12-13-14: 3 eguneko 
irteera Pirinioetara:
-Urriak 12: Santa Ana-Fora-
tón-Lizara.
-Urriak 13: Lizara-Bisaurin-Can-
danchu.
-Urriak 14: Candanchu-Aspe-Li-
zara.
n Azaroak 11: Otsondo-Bida-
rrai.
n Azaroak 22, 23, 25: Mendi 
Astea:
-Azaroak 22, 23: Proiekzioak 

Sutegin.
-Azaroak 25: mendi irteera.
n Abenduak 16: Hernio men-
dian ibilaldia, goiz pasa. Alki-
za-Asteasu.

Oharrak: 
-Behin behineko egitaraua da, 
txangoak aldatu edo bertan 
behera gera daitezke. Irteerak 
burutuko direla egiaztatu behar 
da antolatzaileekin.
-Andatza M.K.K.-k antolaturiko 
mendi irteeretan parte hartze-
ko, ezinbestekoa da mendiko 
federatua izatea.

Informazio gehiago: 
andatza@hotmail.com
andatzamendizale.info

Pilota partidak
Udaberriko Txapelketa
Urtarrilak 12 ostirala, Usurbil
n 20:00etan, Eskuz binaka 
Jubenilak, 1.maila:
Pagazpe 1 / Oiarpe 2
“Oharra: Aurrez, arratsaldeko 
19:00etan eta frontoian bertan, Klu-
beko argazkia aterako dugu”.

OHARREI DAGOKIEN ARAUTEGIA
Orri honetan agertzen diren oharrak doakoak dira. Te-
lefonoz edo emailez helarazi daitezke: 943 360 321 / 
erredakzioa@noaua.eus  
Oharrak bidaltzeko azken eguna: astelehena, eguerdiko 
12:00ak. Atal bakoitzaren goikaldean ipiniko ditugu be-
rrienak. Oharra egokia ez dela erabakiko balitz, NOAUA!k 
ohar hori argitaratu gabe utziko luke.

ETXEBIZITZA

Salgai
90 m2 pisua salgai Txaramunto 
kalean. 3 logela, sukaldea, 2 ko-
mun, egongela. 11 m2- terraza, 
8 m2 trastelekua eta bertan 33 
m2-ko garajea erosteko aukera. 
606 877 856 

Atikoa salgai garajea eta trastele-
kuarekin. Tel. 665 720 913 

Pisu bat salgai Kale Nagusian. 3 
logela, sukaldea, egongela eta 
2 bainugela. Dena kanpoaldera. 
Ganbara prezio barruan. Prezioa: 
205.000 euro. Tel. 629 631 838 

Pisua eta garajea salgai kale na-
gusian. 3 logela, sukaldea, egon-
gela, komuna, kalefakzioa. Dena 
berrituta. Fatxada ere bai. Garajea 
40 m2 eta itxia. Biak batera edo 
aparte. Tel. 695 705 905. 

Pisu bat salgai. 90 m2. 3 logela 
handiak, 2 bainugela, jan-egon-
gela, sukaldea, jantokia aparte 
eta trastelekua. Dena kanpoalde-
ra. 605 707 642. Prezio berria. 

Gure Borda salgai: 5.600 m2, borda, 
aterpea 943 42 96 82 / 637 293 471 

90 m2 pisua Kale Nagusian. 4 loge-
la, 2 komun, saloia, sukalde handia, 
trastelekua. 657700408 

Duplexa Kalezarren - Aizparrenea 
etxea, 176 m2 (120 + 56).  Garajea 
eta terraza. Igogailua eta fatxada 
berritua. 359.000 euro. 679002101. 

Etxebizitza bat salgai Atxegalden. 
Alperroburu 8an. 3 logela, sukal-
dea, egongela eta 2 bainugela. 
25 m2 trastelekua. 185.000 euro. 
626347914

Kalezar auzoa, 3 gela handi, sukal-
de handia, komun bat. Gela guztiak 
kanpoaldera. Fatxada berrituta, 
teilatua egoera onean. Garajea, bi 
trasteleku. 135 m2.   637 22 88 60  

2 gela, komuna, sukaldea eta sala 
dituen etxe bat erosiko nuke. Ge-
hienez 90.000 euro. 689 58 39 21.  

Bi gelako etxebizitza salgai. 

Komuna, hall, sukaldea. 3. 
pisua igogailuarekin Muna 
Lurra kalean. 175.000 euro 
(620826891).

Etxe txiki eta merke bat erosi 
nahi nuke. Edo alokairu baxuko 
bat hartuko nuke. 615 758 476.  

Alokairuan  
Pisua alokatzen da Kaxkoan, 2 
logela, egongela, sukaldea, ko-
muna eta trasteroa. Altzariekin. 
Hiru balkoi eta dena kanpoaldera. 
Igogailua ere badu. 670 070 562 

Pisua edo gela alokatzen da San-
tuenean. Oso ondo dago. 667 912 
307 / 626 428 463 / 607 668 603

Santuenean pisu bat alokatzen 
da. 679 366 415. 

Logela bat alokatuko nuke. Neska 
bat naiz eta lanean ari naiz. Ar-
duratsua eta garbia. 612 487 017. 

Logela baten bila nabil, sukaldea 
erabiltzeko aukerarekin. Tel. 697 
241 684. 

Negozio-lokal bat alokatzen 
da. Kafetegi edo taberna gisara 
nahiago, baina aukerak zabalik. 
Kaxkoan kokatua. 630 456 404 

3 geletako etxea alokairuan; 600 
euro gehienez. 665319105. 

Alokairuko pisu baten bila nabil. 
3 logela eta igogailua. Familia 
arduratsua eta nominarekin. Epe 
luzerako. Tel. 687 201 410. 

Logela alokairuan Aginagan, 
pertsona arduratsu batentzat. 
Tel. 672 448 644. 

Alokairuko pisu baten bila nabil. 
Txakur bat dut. Erroldatua. 661 
115 222  

Alokairuko pisu txiki baten bila 
nabil. Presa dauka. 699 680 265. 

3 logela dituen alokairuko pisu 
baten bila nabil, baina epe motz 
batean (urte 1) erosteko aukera-
rekin. Tel. 686 554 145. Ana. 

Alokairuko pisu baten bila nabil 
Usurbilen. Tel. 603 336 046.

MOTORRA

Salmenta,

garajeak 
Peugeot Partner bat salgai. Die-
sela. 110 zaldi. 2009. urtekoa. 
140.000 km. 665 71 53 21 

Baju bat alokatzen da Munalurra, 
4ean. Tel. 652 765 583 

Garajea salgai Txaramunto kalean. 
23 m², ate elektrikoa eta itxia. 
615744628. 

34m2ko lokal komertzial bat 
alokatzen da Errekatxiki 5ean. 
695723192 

2 garaje marra alokairuan edo sal-
gai, Olarriondo 4an. Banaka edo 
biak batera. Tel. 663 031 803 

Kanping karroa salgai. Wol-
der tuareg markakoa. Muntaia 
azkarra. Oso egoera onean.           
657795284. 

120 metro2 lokal bat salgai. Alpe-
rroburu 3an. 699 306 158 

Ganbara, atiko edo trasteleku bat 
erosiko nuke Usurbil edo inguruan. 

630 490 844. 

Kotxe bat salgai, 3 hilabete 
bakarrik ibilia. Oso kilometro gutxi. 
Renault Clio marka, gris argia eta 
5 ate. 943 370 677 

Garaje marra bat salgai Munalu-
rran. Tel. 646 663 405 

Vespa 125 T5 motoa salgai. Ko-
txeko karnetarekin gidatu daite-
ke. 1990ekoa. Egoera oso onean. 
1.200 euro, negoziagarriak. 
646329441.

Daelin Message motorra salgai, 49 
zilindr. 6.400 km, 15 urte inguru. 
Istripurik gabe. 450 euro, negozia-
garriak. Tel. 637 760 816. 

Garaje itxia salgai, 38 m karra-
tukoa, Txaramunto, 12. Usurbilen. 
Mikel 665677195 

Garaje itxia salgai, 38 m2, Txara-
munto kalea 12. Mikel: 665677195 

Marradun garaje plaza bat 
alokatzen dut Bizkarre auzoan. 
Hilean 70 euro. 696 014 585. 

LANPOSTUAK
Lan eskaintzak

Zubietan, goizetan etxeko lanak 
egiteko emakumea behar da. La-
naldi erdia. Tel. 695 783 202 

Zerbitzari bat behar da, karta-
rekin lan egiteko. Larunbat eta 
igande eguerditan, lan egin nahi 
baduzu: 680 483 164 

Zerbitzari lanak egiteko, neska 
edo emakume euskaldun bat be-
har da. Tel. 690 106 070

Aseguru sektorean espeziali-
zatua den gestore pertsonal 
baten bila gabiltza. Heziketa 
aseguru-etxearen esku eta libre 
egotea eskatzen da. Diru-sarrera 
altuak. jm.fandino@catalanaoc-
cidente.com. 699 760 873. 

LANPOSTUAK

Lan eskaerak
Lan bila nabil, etxeak garbitzen, 
etxeko lanak egiten edo pertsona 

helduak zaintzen. Esperientzia ere 
erreferientziekin. Tel. 632 576 258 

Pertsona helduak zaintzen lan 
egingo lukeen mutil bat naiz. La-
runbat eta igandetan, esperientzia 
daukat. Tel. 632 793 747 

Mutil arduratsua baserriko lane-
tarako eskaintzen da. 661118892. 

18 urteko neska euskaldun he-
rritar esperientziaduna naiz. Aste 
osoan zehar arratsalden umeak 
zainduko nituzke. 688817429.

Lan bila nabil. Umeak zaintzen, 
garbiketa lanak egiten, orduka, 
interna bezala. Tel. 642 238 949 

Lan bila nabil. Etxeak garbitzen, 
arratsaldetan 2 ordu edo aste-
burutan. Tel. 663 776 223. 

Usurbilgo bizilagun bat naiz, eta 
orduka garbiketak egiten lan 
egingo nuke. Tel. 674 570 534 

Lan bila nabil. Etxeak garbitzen, 
arratsaldetan 2 ordu edo aste-
burutan. 663 776 223. Maribel 

Lan bila nabil edo gabiltza. Per–
tsona helduak zaintzen edo gar-
biketa lanak egiten; bulegoak, 
garajeak, portalak, poligonoak, 
edo enpresak. Sukaldean ere 
moldatzen naiz. Kotxea dut, eta 
esperientzia. 688 654 698. 

Lan bila interna, esterna moduan, 
haur nahiz helduen zaintzan 
aritzeko. Esperientziaduna. 677 
624 971.

Lan bila nabil. Interna, externa, 
aste burutan, gauak pasatzen... 
lan egingo nuke. Paperak egune-
ratuta eta esperientziarekin. 645 
067 560

Emakumea eskaintzen da heldu 
nahiz haurrak zaintzeko. Interna 
edo esterna moduan. 697 221 
372.

Emakumea lan bila haur, helduen 
zaintzan, etxeko lanak egiteko in-
terna edo esterna moduan. Espe-
rientziaduna. 617 998 582.

Zorionak Ibai! 
Gure etxeko erre-
geak, 5 urte bete 
zituen urtarrilaren 
8an. Muxu pottolo 
bat eta ondo pasa! 
Etxeko guztien 
partetik.

Heriotzak

Anastasia 
Martínez Herrero  
94 urterekin hil zen 
abenduaren 19an 

Claudia Murua Atxega
91 urterekin hil zen 
abenduaren 28an    

Francisco 
Infante Roldán   
84 urterekin hil zen
urtarrilaren 3an  

Isabel Calvo 
Santamartina
63 urterekin hil zen 
urtarrilaren 2an

Zorionak Xune!
Urtarrilaren 8an 3 
urte bete zenitue-
lako. Muxu pila pila 
patata eta txorizo 
tortila familiako 
guztien partez, eta 
bereziki Haizearen 
partez!

Zorionak Josu 
eta aitona! 
Muxu handi 
bat etxekoen 
partez.

Arantza eta Luis, 
zoriontsuak izan 
zaiteztela opa 
dizuegu! Ederki 
pasa genuen! 
Besarkada eta 
muxu pila 
kuadrilaren partez.

Telefono interesgarriak
Udala	 943 371 951
Atez ateko bulegoa	 900 776 776
Udaltzaingoa	 943 361 112
Udal zerbitzuak (Brigada)	 943 370 148
Sexu Aholkularitza Gunea	 697 919 516
Gizarte Zerbitzuak	 943 377 110
Diputazioa - Basetxea	 943 361 215
Bake Epaitegia	 943 372 336
Udarregi Ikastola	 943 361 216
Haur Eskola	 943 374 061
Zubietako Lanbide Eskola	 943 364 600
Zubietako Herri Batzarra	 943 372 077
Hastapen tailerrak	 943 360 465
KZgunea	 943 023 684
Oiardo Kiroldegia	 943 372 498
Sutegi Udal Liburutegia	 943 360 692
Zumarte Musika Eskola	 943 371 594
Etumeta AEK euskaltegia	 607 609 379
Kalezar Eguneko Zentroa	 943 365 249
Gure Pakea Zahar Egoitza	 943 368 770
Gure Elkartea Zahar Egoitza	 943 371 751
Arrate Zahar Egoitza	 943 366 340
Usurbilgo Salbatore Parrokia	 943 361 239
Noaua! Kultur Elkartea	 943 360 321 

Abere-Landare Babeslea	 943 376 650
Taxia (Angel)	 607 928 770
Taxia (Joxe Kruz, 8 plaza) 	 677 373 466
Eusko Tren	 943 470 976
LurraldeBus	 943 000 117
Korreos - posta zerbitzua	 943 362 894
Anbulategia	 943 362 013
Amenabar botika (lehen Oa)	 943 376 076
Iturralde botika	 943 363 395
DYA	 943 464 622
Gurutze Gorria	 943 272 222
Emergentziak	 112
Genero-indarkeria, arreta 	 900 840 111 / 016
Gonzalez Ehorztetxea	 943 362 163
Kutxabank	 943 361 202
Euskadiko Kutxa-Laborala 	 943 364 740
Banco SabadellGuipuzcoano	 943 370 006
Banco Popular Español	 943 370 411
BBVA	 943 377 155
Caja Rural Kutxa	 943 368 842
Argindarra - Iberdrola	 901 202 020
Gas naturala - Naturgas	 902 123 456
Telefonica	 1004
Euskaltel	 900 840 840

Garbiketa lanak, helduen zaintza 
lanak egiteko prest interna mo-
duan, egunez edo orduka. 671 
763 558 

Mutil gazte bat naiz eta lan 
egingo nuke. Baserrian, anima-
liak zaintzen, pertsona helduak 
zaintzen, harraskan, arraina gar-
bitzen... 688 802 851

Ekamume bat lan bila. Interna, 
externa edo orduka. Pertsona hel-
duak gauez zaintzeko edo umeak 
zaintzeko edo arropa plantxatze-
ko. Prezio ona. 676 188 411

Lan bila nabil. Interna, externa, 
orduka edo gauetan. Garbiketa 
lanak egiten, pertsona helduak 
zaintzen... 634 278 198 

Neska ikasle eta gaztea eskain–
tzen da oporretan umeak zain–
tzeko. Tel. 632 504 672

Neska gazte euskalduna, kla-
se partikularrak emateko prest 
egongo litzateke: euskeran, gaz-
teleran, ingelesean eta frantse-
sean goi maila eta tituluduna. 
687025768 (Jaione).

Lan bila nabil. Orduka, gauetan... 
Pertsona helduak zaintzen edo 
garbiketan. Tel. 671 763 558 

Lan bila nabil. Interna bezala, or-
duka... edozein modutan. Tel. 638 
877 627

Lan bila nabil. Interna bezela edo 
orduka eta astelehenetik ostirale-
ra. 690 146 067

Lan bila nabil. Interna bezela, or-
duka, gauetan... edoizen modu-
tan. Pertsona helduak zaintzen, 
garbiketa lanetan... 634 278 198

Neska arduratsua erreferentzia 
eta esperientziarekin eskaintzen 
da. Pertsona helduak edo umeak 
zaintzeko edo garbiketan lan egi-
teko. Irterna moduan, orduka edo 
gauez. 677 624 965

Neska farmazialaria segituan la-

nean hasiko nintzake. Pertsona 
helduak edo umeak zaintzen edo 
garbiketan, orduka. 622 217 818

Lokal bat salgai, Nagusia 5ean, 
120 metro2. 699 306 158

Neska bat eskaintzen da orduka 
lan egiteko. Etxeak garbitu edo 
adineko pertsonak zaintzeko. Tel. 
687 348 223.

Haurrak zainduko nituzke or-
duka:  619 355 819 

Geriatria laguntzaile bezala, edo 

sukaldari bezala (euskal sukal-
dearen ezagutza). 688 654 698. 

Ileapaintzaile bat naiz, eta etxee-
tan ilea orrazteko eskaintzen 
naiz. Aproposa pertsona hel-
duentzat, edo etxetik atera ezin 
duenaretzat.  612 487 017. 

Helduak edo umeak zaintzen edo 
garbiketa lanak egiten lan egingo 
nuke. 632 587 450.

Asteburutan, interna bezala lan 
egingo nuke, pertsona helduak 
zaintzen. 602 871 835.

Etxeko lanak egiten edo garbike-
tan, umeak edo pertsona helduak 
zaintzen edo sukaldean lan egin-
go nuke. Tel. 617 166 950. 

Neska arduratsua lan bila da-
bil. Interna moduan eta orduka. 
Pertsona helduak edo umeak zain–
tzen edo garbiketa lanetan. Bere-
hala lanean hasteko. 606267824

Lan bila nabil, umeak edo hel-
duak zaintzen edo etxeak garbi–
tzen. Tel 632 587 450. 

Etxeko lanak egiten, eta helduak 

edo umeak zaintzen lan egingo 
nuke. Paperak egunean. Interna 
moduan ere bai. 667 281 660 

BESTELAKOAK
Klase partikularrak eskaintzen 
dira, akademikoak eta gitarrakoak. 
Interesatuek deitu zenbaki hone-
tara: 634 412 687 (Josu). 

Udarregi Ikastolan klase partiku-
larrak emateko jende bila gabiltza. 
Interesa baduzu pasa ikastolatik 
edo deitu! 943 36 12 16 

Irailaren 20an, goizeko 9:30ean 
Donostiara doan Usurbilgo auto-
bus geltokian poltsa gorri batean 
galtza bakero batzuk utzi nituen. 
Norbaitek ikusi edo hartu badu 
deitu, 657 711 335 (Maite).

Irailaren 13an kakatua txiki bat 
(ninfa) galdu da. Txuria eta es-
kubiko hankan eraztun urdin bat 
duena. Ikusi baduzu deitu. Tel. 606 
060 322. 

Errege sagar ekologikoa eta etxe-
ko membrilloa salgai. Interesatuz 
gero: 656742048 (Miren) edo 
656757850 (Arantxa). 

Informatikako klaseak hartuko ni-
tuzke. Tel. 691 961 669.  

Belarra mozteko makina elektrikoa 
(gutxi erabilita) eta enkortxadora 
salgai. 943363201 

Bi artzai txakurkume Gorbea arra-
zakoak saltzen dira. 637 974 994 

Pago egurra salgai (txinis-
ko eta ekonomikako egokia) 
627355126. 

Italiera klaseak eskaintzen dira. 
Kontaktua: 699 609 058. 

TRUKEAN, OPARI
Inprimatzaileak, telebistak, 
patineteak, liburuak… Garbi-
gunean. Doan hartu daitezke. 
Astelehenetik ostiralera: 
10:15-13:00 /  16:00-19:00 
artean.  Jai egunak ez diren la-
runbatetan: 9:00-13:00 artean

 

Goardiako farmaziak Urtarrilak 11 - Urtarrilak 21
Osteguna	 11	 ACHA-ORBEA	 Hipodromo etorbidea, 6. Lasarte  

Ostirala	 12	 GIL			   Kale Nagusia 24. Lasarte           

Larunbata	13	 URBISTONDO	 San Franzisko 1. Lasarte                    

Igandea	 14	 URBISTONDO	 San Franzisko 1. Lasarte         

Astelehena	15	 GANDARIAS-URIBE Iñigo Loiola 9. Lasarte         

Asteartea	 16	 ORUE			  Jaizkibel plaza 2. Lasarte             

Asteazkena	17	 DE MIGUEL		 Kale Nagusia 32. Lasarte              

Osteguna	 18	 LASA SUQUIA Kale Nagusia 42, Lasarte   

Ostirala	 19	 GIL			   Kale Nagusia 24. Lasarte          

Larunbata	20	 GANDARIAS-URIBE Iñigo Loiola 9. Lasarte                    

Igandea	 21	 GANDARIAS-URIBE Iñigo Loiola 9. Lasarte        

LARUNBATETAN,
Usurbilgo bi farmaziak ireki-
ta egongo dira: 9:00-13:30

GOARDIAKO FARMAZIA, GAUEZ
ECHEVESTE ELOSEGUI, JORGE
Elkano 9 Behea, Hernani
943 55 20 87 22:00 - 09:00

Gainontzeko datak www.cofgipuzkoa.com web orrian ikusgai.



 26 2017ko urtarrilaren12anINGO AL DEU?

Datozenak

San Praixku Guraso Elkarteak an-
tolatuta, urtarrilaren 11tik mar-
txoaren 22ra luzatuko da, Munia 

Larburu psikomotrizistak bideratuko 
duen ikastaroa. Hiruhileko osoko kuota 
60 eurokoa izango da bazkide ez dire-
nentzat, 45 eurokoa bazkide direnentzat. 
Bi talde aurreikusi dira: 
n Ostegunetan, 17:00-18:00 artean HH 
2-3 mailakoak.
n Ostegunetan, 18:00-19:00 artean, HH 
4-5 mailakoak.
Argibide gehiago: 636 531 650 (Ana).

Agenda
12 13 14

urtarrila

ostirala larunbata igandea
Hitzarturen aurkezpena. 19:00etan Sutegi-
ko auditorioan.

Autobus zerbitzua Bilboko manifestazio-
ra. 17:30ean Bilboko Kasillan. Autobus zer-
bitzua Usurbildik. Izen ematea aurrez, ohiko 
tokietan.

Irteera: Usurbil-Zumaia. Abiatzeko hitzor-
dua: 08:00, Oiardo Kiroldegitik.

Urtarrilaren 26an, 
“Girlhood” filma Sutegin
Hilean behin, Udarregiko DBH4-ko 
gazteek film bat proiektatzen dute. 
Urtarrilaren 26an, ‘Girlhood’ filma 
eskainiko dute.
n Urtarrilak 26 ostirala, 19:00etan.
n Sutegiko auditorioan.
n Sarrerak: egunean bertan, 2 euro.
n Jatorrizko hizkuntza: frantsesa. 
n Azpitituluak: Euskaraz.
n Iraupena: 112 min. 
n Laguntzailea: Usurbilgo Udala.

Urtarrilaren 27an, 
kantu-jira
Urtarrileko kantu-jira eguerdi partean 
egingo dute.
n Ordutegia: 12:00-14:00.
n Tokia: Mikel Laboa plazatik. 
n Antolatzailea: Kantu Taldea.

Irisasi BTT 2018 “Hotzak 
akabatzen!” lasterketa
n Izen ematea: urtarrilaren 1etik 
26ra, kirolprobak.com atarian. 
n Federatu gabeek 18 euro; federa-
tuek 20 euro.
n Informazio gehiago:
andatzamendizale.info

Aginagako psikomotrizitate ikastaroa
aste honetan abiatuko da

Martxoaren 22ra arte luzatuko da ikastaroa. 

Urtarrilean arratsaldez egongo da za-
balik Usurbilgo KzGunea. Arratsaldeko 
16:00etatik 20:00etara.
n Urtarrilak 17-26, 16:00-18:00.
Ikastaroa: “Argazki ukitua GIMP 
erabiliz”.
n Urtarrilak 29-30, 16:00-18:00. 
Ikastaroa: “Argazkiak. Zure argazki 
guztiak antolatu edozein gailutik”.

n Urtarrilak 29-30, 18:00-20:00. 
Ikastaroa: “Instagram”.
n Urtarrilak 31, 16:00-18:00. 
Ikastaroa: “Ordainketak Interneten 
segurtasunez”.

Informazio gehiago: Kale Nagusia, 37.
943 023 684
tutor.usurbil@kzgunea.net

Urtarrilean arratsaldez egongo da 
KzGunea zabalik



  



 


